
Ухуэныгъэхэр

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Ди индексыр П5894

«Адыгэ псалъэр» къезыгъэхьхэм папщIэ

2025 гъэм и япэ илъэс ныкъуэм щIэджы кIа кIуэхэм яIэрыхьэну газетхэмрэ 
журналхэмрэ Iэ щыщIадз зэманым къыпещэ. «Адыгэ псалъэ» газетыр зыIэ-
рыхьэну хуейхэм хъыбар фыдогъащIэ - ар къевгъэхьын папщIэ Iэ щыщIэвдз 
хъунущ Урысей пощтым и дэтхэнэ IуэхущIапIэми.

Мази 4-м «Адыгэ псалъэ» газетым и уасэщ:
унэм ныфхуахьыну фыхуеймэ - сом 721-рэ кIэпIейкIэ 4-рэ;
фэ езым пощтым къыщыфщтэжынумэ - сом 658-рэ кIэ пIейкIэ 36-рэ.

 Урысей Федерацэм и Президентым и 
полномочнэ лIыкIуэу КИФЩI-м щыIэ 
Чайкэ Юрий, зэкъуэш щIыналъэхэм я 
унафэщI хэмрэ абы щыпсэу цIыхухэмрэ 
КъБР-м и Iэтащхьэ КIуэкIуэ Казбек 
ехъуэ хъуащ Кавказ Ищхъэрэ феде-
ральнэ щIыналъэр къызэрызэрагъэ-
пэщ рэ илъэс 15 зэрырикъумкIэ.

«КАВКАЗ Ищхъэрэ федеральнэ щIына-
лъэр къызэрызэрагъэпэщрэ илъэс 15 
 ирокъу.

Сигуми си псэми къабгъэдэкIыу а ма-
хуэмкIэ сохъуэхъу Урысей Федерацэм и 
Пре зидентым и полномочнэ лIыкIуэу 
 КИФЩI-м щыIэ Чайкэ Юрий, щIыналъэ-
хэм я унафэщI си лэжьэгъухэм, абы щып-
сэу цIыху псоми.

Округыр къызэрызэрагъэпэщам абы 
хыхьэ хэгъэгухэм я дежкIэ мыхьэнэшхуэ 
иIэщ, апхуэдэ щIыкIэкIэ федеральнэ 
 центрым щIыналъэхэм яхуищI гулъытэр 
нэхъ зыхащIащ.

Ар зэрыщыIэ илъэсхэм Полномочнэ 
 лIы кIуэм и аппаратым ехъулIэныгъэ иIэу 
къы зэрегъэпэщ щIыналъэхэм лъэныкъуэ 
куэдкIэ зегъэужьыным, цIыхухэм я деж-
кIэ мыхьэнэшхуэ зиIэ социальнэ Iуэхухэр 
зэфIэхы ным хуэунэтIауэ ди Президентым 
игъэува къалэнхэр гъэзэщIэнымкIэ фе-
деральнэ  министерствэхэмрэ ведомст-
вэхэмрэ хэ гъэгу хэм драгъэкIуэкI лэжьы-

гъэр зэгъэу Iуныр, дэIэпыкъуэгъу мэхъу 
щIыналъэ, къэ рал программэхэр, инвес-
тицэ проектхэр гъэзэщIэнымкIэ, шына-
гъуэншагъэр къызэгъэпэщынымкIэ, шэ-
чыншэуи, дзэ Iуэху хэхам хэт ди лIы-
хъужьхэмрэ я уна гъуэхэмрэ дэ Iы гъы-
нымкIэ.

Абы иригъэкIуэкI лэжьыгъэшхуэм и 
фIыгъэкIэ ди Къэбэрдей-Балъкъэрым и 
закъуэ и экономикэм зезыгъэужьын, и 
лъабжьэр зыгъэбыдэн проектышхуэу 5 
щагъэзащIэ. Дэ икъукIэ дахуэарэзыщ 
Урысей Федерацэм и Президентым и 
полномочнэ лIыкIуэм и  аппаратым и 
 лэжьакIуэхэм, сытым дежи дэIэпы-
къуэгъу къы зэрытхуэхъум, республикэм 
и  социально-экономикэ зыужьыныгъэм 
теухуа Iуэхухэм гулъытэ зэрыхуащIым 
пап щIэ.

Шэч къытесхьэркъым: ди зэдэлэжьэ-
ныгъэм и фIыгъэкIэ, ди къару зэхэлъкIэ 
тхузэфIэкIынущ цIыхухэм я псэукIэр егъэ-
фIэ кIуэным хуэунэтIауэ мыхьэнэшхуэ 
зиIэу къыт пэщылъ къалэнхэр ехъулIэны-
гъэкIэ дгъэзэщIэну.

Псоми сохъуэхъу Кавказ Ищхъэрэ фе-
деральнэ щIыналъэм, Урысейм и зэIу зэ-
пэщыгъэм, ефIэкIуэныгъэм хуэщхьэпэн 
Iуэхухэм хуэунэтIауэ къапэщылъ къалэн-
хэр гъэзэ щIэным ехъулIэныгъэ щаIэну», - 
щыжеIэ КIуэкIуэ Казбек и хъуэхъу тхы-
гъэм.

Мы махуэхэм КъБР-м и Iэтащхьэ 
КIуэкIуэ Казбек иригъэкIуэкIащ къалэр 
зэIузэпэщ щIыным, архитектурэр хъу-
мэным, гъуэгухэр зэгъэпэщыжыным 
щытепсэлъыхьа зэIущIэ. 

КЪУЛЫКЪУЩIЭХЭМ и гугъу ящIащ 
 къаIэта Iуэхум муниципалитетхэм халъ-
хьапхъэхэмрэ щIыпIэхэр зэIузэпэщ щIы-
ным бгъэдыхьэкIэщIэ къахуэгъуэтыным-
рэ. 

КъаIэта Iуэхухэм ящыщщ гъуэгубгъухэм 
щаухуэхэр - гъэсыныпхъэ щрагъахъуэ, 

КъБР-м и Iэтащхьэ КIуэ-
кIуэ Казбек Хэку зауэшхуэм 
ди къэралым къыщихьа Те-
кIуэныгъэр илъэс 80 зэ-
рырикъур щагъэлъэпIэну 
дауэдапщэхэр гъэхьэзыры-
нымкIэ къызэгъэпэщакIуэ 
комитетым и зэIущIэ ири-
гъэкIуэкIащ, дызэрыт гъэр 
УФ-м и Президент Путин 
Владимир Хэкум и хъу ма-
кIуэм и илъэсу зэригъэувам 
къыхэкIыу. 

ЗЭIУЩIЭМ хэтащ КъБР-м     
и Парламентым и УнафэщI 
Егоровэ Татьянэ, Правитель-
ствэм и УнафэщI Мусуков 
Алий, УФ-м и Президентым 
КИФЩI-м щиIэ полномочнэ 
лIыкIуэм и аппаратым хэту 
КъБР-м щыIэ къэрал инспек-
тор нэхъыщхьэ Васильченкэ 
Дмитрий, правительствэм 
хэт хэр, министрхэр, хабзэ-
хъумэ, цIыхубэ IуэхущIапIэ-
хэм я лэжьакIуэхэр. 

КIуэ кIуэ Казбек зэIущIэм и 
пэублэм къыщыхигъэщащ 
Те кIуэныгъэр илъэс 80 зэры-
рикъур илъэс псом Iуэхугъуэ 
нэхъыщхьэу хэтын зэрыхуейр, 
ар унафэщI IэнатIэхэм, къэ-
рал, муниципальнэ IуэхущIа-
пIэхэм япэ ирагъэщыпхъэ 
 къалэну зэрыщытыр. 

Республикэм и Iэтащхьэр 
тепсэлъыхьащ махуэшхуэм и 
мыхьэнэм хэгъэхъуэн зэры-
хуейм. «ЗэрыпхъуакIуэмрэ 
зы  зыхъумэжамрэ зэхуэб гъэ-
дэнкIэ зы Iэмал иIэкъым. 
 Нацистхэм я дэIэпыкъуэгъуу 
щытахэр лIыхъужьу зыгъэув-
хэр фэри дэри доцIыху, ар 
 Украинэмрэ Прибалтикэм-
рэщ. Апхуэдэу пщIымэ, ди 
адэхэмрэ адэшхуэхэмрэ я 
фэ еплъыр бгъэпуду аращ, 
абыхэм я пщIэр езыудыххэм 
дадэIэпыкъу хуэдэу», - къы-
хигъэщащ КIуэкIуэ Казбек. 

Республикэм и Iэтащхьэм 
къызэхуэсахэм ягу къигъэкIы-
жащ Гитлер и пыхъуэ пы-
шэхэм совет цIыхубэм лейуэ 
ирахар: «Германиемрэ абы-
хэм я европей дамэгъухэмрэ 
1941 гъэм мэкъуауэгъуэм и 
22-м СССР-м зэрытеуар къэ-
ралым дежкIэ гузэвэ гъуэ-
шхуэу къыщIэкIат. А зауэм 
хэкIуэдащ совет цIыхуу мел-

Урысейм и авиакомпаниехэм къыхалъхьа Iуэхум 
цIыху куэд щыгуфIыкIащ. Зи ныбжьыр илъэс 12-м 
щIимыгъуахэм къыхуащэху билетхэм я уасэхэм про-
цент 50-р хукIэрагъэху абыхэм дызэрыт илъэсым 
щIышылэм и 10-м щегъэжьауэ. Апхуэдэу зыхуда-
чыхынум хиубыдэнур къэрал кIуэцIым щызекIуэ 
кхъухьлъатэхэр къэзыгъэсэбэпхэрщ икIи бизнес-
класс тIысыпIэхэр къыхэзыххэм я билет уасэхэм 
 хукIэрагъэхункъым, щыжаIащ Къэбэрдей-Балъкъэ-
рым Курортхэмрэ туризмэмкIэ и министерствэм. 

РОСАВИАЦИЕМ и унафэщI Ядров Дмитрий иджы-
благъэ иригъэкIуэкIа зэIущIэм къыщыхигъэщащ нэ-
гъабэ и дыгъэгъазэм и кIэхэм къыщыщIэдзауэ кхъухь-
лъатэхэм ирызекIуэн папщIэ сабий билету мин 360-м 
щIигъу зэращар, я уасэхэм процент 50 хукIэрагъэхуауэ. 

Урысей Федерацэм транспортымкIэ и министр Ста-
ровойт Роман жиIащ зи ныбжьыр илъэситI иримыкъуа 
сабийхэм щхьэкIэ къэрал кIуэцIым пщIэ къызэрыщы-
Iамыхыр, хамэ къэралхэм лъэтэнумэ, билет уасэм про-
цент 90 зэрыхукIэрагъэхур, тIысыпIэ щхьэхуэ хуэмейуэ, 
анэм и куэщIым ар исынумэ.

БЭВЫКЪУЭ  Алыдж.
АПХУЭДЭ лэжьыгъэхэр 

Иджырей технологие ехьэжьахэр къагъэсэбэпурэ 
фIагъ лъагэ зиIэ медицинэ дэIэпыкъуныгъэ ираты-
нущ дзэ Iуэху хэхам хэтхэм, чэзуми абы щхьэкIэ 
щымыту. УФ-м и Правительствэм и вице-премьер Го-
ликовэ Татьянэ ар щыжиIащ Мишустин Михаил 
иджыблагъэ и къуэдзэхэм ядригъэкIуэкIа зэIущIэм.

АПХУЭДЭУИ Голиковэм ягу къигъэкIыжащ 2025 гъэр 
УФ-м и Президент Путин Владимир и унафэкIэ Хэкум и 
хъумакIуэм и илъэсу зэрагъэувар. Абы къыхигъэщащ 
дзэ Iуэху хэхам хэтар щIэх-щIэхыурэ медицинэ дэIэпы-
къуныгъэ хуэныкъуэ хъууэ щытмэ, ауэ щIыпIэ пхыдзам, 
къалэхэм пэжыжьэу щыпсэумэ, ар зыхуэныкъуэ Iуэхут-
хьэбзэхэр телемедицинэ Iэмал жыхуаIэм хуэдэкIэ зэ-
рыхуащIэнур. 

Мыдрейуэ, гулъытэ хэха хуащIынущ СВО-м хэтахэр 
 курорт, санаторэ путевкэхэмкIэ къызэгъэпэщыным, ахэр 
япэ игъэщыным. Мыбдежым къэралым и щIыналъэхэм 
къагъэлъэгъуэн хуейщ дзэ Iуэху хэхам хэтахэм, ныкъуэ-
дыкъуагъ зиIэхэм зыщагъэхъужыфын, я узыншагъэм 
щыкIэлъагъэплъыфын хуэдэу абыхэм хуэщIа зыгъэп-
сэхупIэхэу яIэхэр зыхуэдэр, ахэр абыхэм ягъэкIуэн 
 папщIэ.

НАУРЫЗОКЪУЭ  Ислъам. 

ТекIуэныгъэр Иныр
ди гъуазэу

уан 27-рэ, абыхэм ящыщу 
 мелуани 8,6-р Дзэ Плъы-
жьымрэ Хыдзэ флотымрэ 
щы щу. Совет Союзым нациз-
мэр гъэкIуэдыжыным хэлъ-
хьэныгъэшхуэ хуищIащ. Къэ-
бэрдей-Балъкъэрым и цIыху-
бэми зыхащIащ нацистхэм 
зэрахьа лейм и Iэужьхэр. 
ЦIыху мин 70-м щIигъу зауэм 
дэкIащ, мин 40-м къагъэ-
зэжакъым (а зэманым Къэ-
бэрдей-Балъкъэрым щып сэу-
хэм я бжыгъэр зэрыхъур мин 
350-рэт). Нэмыцэ зэрыпхъуа-
кIуэхэм яIэщIэкIуэдащ ди 
щIы пIэм щыпсэуахэм ящыщу 
цIыху мини 4-м нэс». 

ЗэIущIэм хэтахэр тепсэ лъы-

хьащ Iуэхугъуи 115-рэ зэры-
рагъэкIуэкIыну щIыкIэм епха 
планым, КIуэкIуэ Казбек ар 
дяпэкIи зыгуэрхэр зыхагъэу-
вэжын «псэ зыIут проекту» 
зэрыщытыр къыхигъэщащ. 
ИрагъэкIуэкIыну я мурад Iуэ-
хугъуэхэр ятеухуауэ щытынущ 
ди къэралыр фашизмэм те-
кIуэным хэлъхьэныгъэ хуэзы-
щIа, зауэмрэ лэжьыгъэмрэ я 
лIыхъужьхэм, нобэ Iэщэ яIы-
гъыу Хэкур зыхъумэ дзэ Iуэху 
хэхам хэтхэм. 

Зытепсэлъыхь махуэшхуэм 
зэрызыхуагъэхьэзырым теу-
хуа уэ къэпсэлъахэщ КъБР-м 
щэнхабзэмкIэ и министр 
 Къумахуэ Мухьэдин, лэжьы-

гъэмрэ социальнэ дэIэпы къу-
ныгъэмкIэ министр То гузаев 
ТIэхьир, узыншагъэр хъумэ-
нымкIэ министр Къа лэбатэ 
Рустам, егъэджэ ны гъэм рэ 
щIэ ныгъэмкIэ ми нистр Езауэ 
Анзор, Налшык къалэ адми-
нистрацэм и уна фэщI Ахъуэ-
хъу Таймураз сымэ. Къа-
пэщылъ лэжьыгъэм зэреплъ-
хэр къагъэлъэгъуащ жыла-
гъуэ Iуэхухэмрэ лъэпкъ 
про ектхэмкIэ и ми нистр КIу-
рашын Анзор, щIалэгъуалэ 
IуэхухэмкIэ министр Лу Азэ-
мэт, Архив къулыкъущIапIэм 
и унафэщI Щоджэн Щы-
хьым, щэнхабзэм и хъугъуэ-
фIыгъуэхэр къэралым ихъу-

мэнымкIэ и управленэм и 
унафэщI Гонтарь Олег сы мэ. 

КъызэгъэпэщакIуэ комите-
тым къыщащта унафэ нэ-
хъыщхьэщ Хэку зауэшхуэм 
хэтахэм, абы фызабэу къи-
гъэнахэмрэ ныкъуэдыкъуа -
гъэ хэзыхахэмрэ илъэс къэс 
ират ахъшэр хуэдитIкIэ зэра-
гъэбэгъуэнур, ар сом мин 
200-м зэрынагъэсынур. Хуэ-
дитIкIэ хагъэхъуэнущ тылым 
и лэжьакIуэу щытахэм ират 
мылъкуми, ЕтIуанэ дунейпсо 
зауэм къриубыдэу я ныб-
жьыщIэгъуэм концлагерхэм-
рэ фашист хьэпсхэмрэ исахэ-
ми. 

Гулъытэ нэхъыщхьэр дзэ 
Iуэху хэхам хэтхэмрэ абыхэм  
я унагъуэхэмрэ яхуэунэтIауэ 
къэ нэнущ. Къыхалъхьа жэр-
дэмхэм язщ тыншу меди-
цинэ дэIэпыкъуныгъэхэр хуа-
щIэ фын хуэдэу, цIыху щхьэ-
хуэм хухэха «узыншагъэмкIэ 
карточкэхэр» ягъэ хьэзы ры-
ныр. 

ЩIалэгъуалэр хэкупсэу 
 къэгъэтэджыным хуэунэтIа 
Iуэхугъуэхэри къаIэтынущ. 
Дзэ Плъыжьым иригъэкIуэкIа 
зауэзэрылIхэр къызытещ фэ-
еплъ блын илъэсым къри-
убыдэу ящIынущ, щIы налъэ 
зыбжанэ зыхиубыдэ «ЛIы-
хъужь щIэблэ» зэхуэсы шхуэр 
ирагъэкIуэкIынущ, «Зар ница» 
губгъуэ джэгур  зэхашэнущ, 
«ЗауэлI» дзэ-спорт центрыр 
къызэIуа хынущ. Сыт щыгъуи 
хуэдэу, Хэку зауэшхуэм епха 
фэ еплъхэр ящIынущ. КIуэкIуэ 
Казбек къалэн щхьэхуэ ящи-
щIащ республикэм ап хуэдэ 
фэеплъу ит псори зыхуей 
 хуагъэзэну. 

ЗэIущIэм и кIэухым КIуэ -
кIуэ Казбек жиIащ: «Iэпэ-
дэгъэлэл дымыщIу, набдзэ-
губдзаплъэу дыкIэлъыплъу 
дгъэзэщIэн  хуей лэжьыгъэ-
шхуэ къытпэщылъщ. Iуэху 
жьгъей хэткъым мыбы. Те-
кIуэныгъэм и илъэсым къа-
лэн къытщещI ди къарум 
демыблэжу ды лэ жьэну, ар 
илъэс 80 зэрыри къум ири-
хьэлIэу ехъулIэныгъэщIэхэм 
дыхуэкIуэну». 

Кавказ Ищхъэрэ федеральнэ
щIыналъэр илъэс 15 ирокъу

УФ-м и Президентым и УнафэкIэ 2010 
гъэм щIышылэм и 19-м къэралым 
къыщызэрагъэпэщащ Кавказ Ищхъэрэ 
федеральнэ щIыналъэр (КИФЩI). Абы 
хохьэ Кавказ Ищхъэрэм хиубыдэ 
щIыпIэхэм ящыщу Дагъыстан Республи-
кэр, Ингуш Республикэр, Къэ бэрдей-
Балъкъэр Республикэр, Къэрэшей-Шэр-
джэс Республикэр, Осетие Ищхъэрэ - 
Алание Республикэр, Ставрополь крайр, 
Шэшэн Республикэр.

НэгъуэщIынэкIэ 
къыдэплъын щIадзащ

ИПЩЭ федеральнэ щIыналъэм къыхэ-
кIыу Кавказ Ищхъэрэ федеральнэ щIы-
налъэ щхьэхуэ илъэс 15 ипэкIэ зэращIам 
фIы куэд хэлъщ. Языныкъуэхэм къалъытэ 
Урысей Федерацэм кавказырыс лъэпкъ 
мащIэхэр апхуэдэ щIыкIэкIэ нэхъ IэщIыб 
ищIауэ, арщхьэкIэ Iуэхур зэрыщытыр 

ипэжыпIэкIэ нэгъуэщIущ. Къэралым и 
гупэр Кавказ Ищхъэрэм къыхуигъэзащ 
икIи щIоупщIэ: «Сыт хуэдэу щIэгъэкъуэн 
дыхъуну иджыри мы щIыпIэм нэхъри зи-
узэщIын, зыужьыныгъэ игъуэтын папщIэ?» 
Апхуэдэ мурад лъагэхэр яIэу къэралым и 
унафэщIхэм ягъэбелджылауэ аращ а 
хэкIыпIэр. Шэч лъэпкъи къытетхьэркъым 
ар цIыхубэм фIыгъуэ куэд къахуэзыхьыну 
лъэбакъуэу зэрыщытым.

Дэ дызрикIуэр зыужьыныгъэм и гъуэгу 
захуэрщ. Пэжщ, абы гугъуехьхэр щы-
куэдщ. Псом япэрауэ, дэ дыхущIэкъун 
 хуейщ Кавказ Ищхъэрэм щыпсэухэм 
ятеIукIа «кавказ лъэпкъым щыщ цIыху» 
фIэщыгъэр гъэкIуэдыным - абы цIыхубэм 
щIалъхьэ лексикэ мыхьэнэр зэрылъахъ-
шэм дыщыгъуазэщ. Апхуэдэу Кавказ Ищ-
хъэрэр зэпIэзэрыт щытыкIэр щытепщэ 
щIы налъэу зэрыщытыр къэралпсо жы-
лагъуэм я фIэщ тщIыжын хуейщ.

(КIэухыр 2-нэ нап.).

И гулъытэр зыхыдощIэ

ЗэIузэпэщыныгъэр
ягъэнэхъапэ

къэу выIэпIэ, хьэщIэщ, шхапIэ хуэдэхэр - 
зэгъэ пэщауэ, цIыхум зыхуейр щигъуэту 
зэрыщытыпхъэр. 

IэщIагъэлIхэм къыхагъэщащ ахэр ща-
ухуэкIэ шынагъуэншагъэри уекIуэлIэным и 
тыншагъри къалъытэн, республикэм ис-
хэм, и хьэщIэхэм я дежкIэ мылъапIэу, 
здэщыт щIыпIэми екIуу щытын зэрыхуейр. 

ЗэIущIэм кърихьэлIахэр проектыщIэхэ ми 
тепсэлъыхьащ. Абыхэм ящыщщ Налшык 
къалэм Тамань дивизэм и цIэр зезыхьэ и 
уэрамым щащIыну ТекIуэныгъэм и паркыр. 
Абы игъэдэхэнущ спортым ехьэлIауэ ухуэ-
ныгъэ зыбжанэ здэщыт щIыпIэр икIи цIыху-
хэм я зыгъэпсэхупIэ екIу хъуну хуагъэфа-
щэ. Паркым итынущ Хэку зауэшхуэм ди 
къэралым ТекIуэныгъэ къызэрыщихьам, 
лIыхъужьхэм, дзэ Iуэху хэхам хэтхэм ятеу -
хуа фэеплъхэр. 

Медицинэ дэIэпыкъуныгъэ
хуэныкъуэ хъумэ

Къуажэдэсхэм  я
псэукIэр  ирагъэфIакIуэ

щра гъэкIуэкIынухэм яхэтщ 

Бахъсэн районым щыщ 
 Бахъсэненкэ къуажэр. Мыбы 
щаухуэнущ сабии 140-рэ зэуэ 
зыщIэхуэ сабий сад, псы 
къыщIэшыпIэ-зэбгры тыкIы-
пIэр, сабий спорт комплекс 
зыхэтыну, джэгукIэ зэхуэ-
мыдэхэр щрагъэкIуэкI щIы-
пIэр, щIалэгъуалэм я нэгу 
зыщрагъэужьын, зыщагъэп-
сэхун зэхуэсыпIэ зэпэщыр, 
нэгъуэщIхэри. Апхуэдэуи 
 къуажэм дащIыхьынущ физ-
культурэ-узыншагъэр щызэ-
трагъэувэж комплексрэ вете-
ринар клиникэрэ.

Шэрэдж щIыналъэм хыхьэ 
Къэщкъэтау жылэм щаухуэ-
нущ псы къабзэр зэрыкIуэ, 
Къарэ-Суу, Бабугент, Къэщ-
къэтау къуажэхэр зэпызыщIэ 
псы кIуапIэщIэр. Лэжьы-
гъэхэр зэфIагъэкIынущ 2026 
гъэм и кIэхэм ирихьэлIэу.

Абыхэм нэмыщI, Тырныауз 
къалэм Олимп джэгухэм хэ-
тыфынухэр, зэчий зыбгъэ-
дэлъ сабийхэр щагъэхьэзыр 
и спорт еджапIэмрэ сабий-
хэмрэ ныбжьыщIэхэмрэ я 
твор чествэм зегъэужьы-
нымкIэ центрымрэ нэгъабэ 
щрагъэжьа зэгъэпэщы жы-
ныгъэ лэжьыгъэхэм мы гъэ-
ми пащэнущ. 

ТОМЭКЪУЭ  Iэдэм.

«Къуажэхэм сыт и лъэныкъуэкIи зегъэужьын» къэрал 
программэм ипкъ иткIэ Къэбэрдей-Балъкъэрым и къалэ-
хэмрэ щIыналъэхэмрэ щаухуэнущ социальнэ мыхьэнэ 
зиIэ IуэхущIапIэщIэхэр.

Хъыбар  гуапэ

Адыгэ Псалъэ                              арkbr.ru                              adyghe@mail.ru                              smikbr.ru                               Адыгэ Псалъэ

Дунейм
щыхъыбархэр

Уи  напщIэ  темылъ  тумылъхьэ.
Лъэпкъ Iущыгъэ:

Мамырыгъэм и 
телъхьэу

Германием хамэ къэрал 
IуэхухэмкIэ и министр Бер-
бок Анналенэ жиIащ УФ-м и 
Президент Путин Владимир 
Урысеймрэ Украинэмрэ я 
зэныкъуэкъур къигъэувы-
Iэн хуейуэ.

«ПСОРИ дызыщIэхъуэпс 
махуэр къэсмэ, зэпэщIэува 
дзэхэр зэпикIуэтыжмэ, дэ 
шэсыпIэ дихьэн хуейщ абы 
иужькIэ Европэм зэи зауэ 
къызэрыщымыхъунумкIэ», - 
жиIащ министрым.

Абы и псалъэхэм къызэ-
рыхэщамкIэ, Германиер Ев-
ропэм и къэрал нэхъ ин 
дыдэщ, абы къыхэкIыуи, ма-

мырыгъэ щыIэнымкIэ жэуап 
ихьыпхъэщ. Министрым къе-
лъытэ Украинэм щекIуэкI дзэ 
зэпэщIэтыныгъэхэр къызэте-
гъэувыIэныр мамырыгъэм 
хуэзышэ япэ лъэбакъуэу икIи 
жеIэ шынагъуэншагъэр Ук-
раинэм и мызакъуэуи, Мол-
давиеми Прибалтикэми къы-
щызэгъэпэщыпхъэу.

«Европэм хыхьэ адрей 
къэралхэри мамырыгъэм 
 хущIокъу, абы къыхэкIыуи 
ды зэгъусэу а Iуэхум дыте-
лэжьэн хуейщ. Зауэр къы-
зэтегъэувыIэныр япэ лъэба-
къуэщ», - жиIащ ФРГ-м хамэ 
къэрал IуэхухэмкIэ и мини-
стрым.

Анэ мылъкум 
хэхъуэнущ

2025 гъэм мазаем и 1-м 
щегъэжьауэ Урысейм про-
центи 7,3-кIэ щыхэхъуэнущ 

япэ сабийр зыгъуэтхэм 
ират анэ мылъкум. Иджы 
ар хъунущ сом 676 398-рэ. 
УФ-м и Президент Путин 
Владимир апхуэдэ унафэм 
нэгъабэ и щэкIуэгъуэ 
мазэм Iэ щIидзауэ щытащ. 

МЫ ИЛЪЭСЫМ сабий 
 етIуанэ къызэрыхъуа уна-
гъуэм, анэ мылъкуу ираты-
нущ сом 893 835-рэ, ар ипэкIэ 
къыIамыхамэ. НэхъапэкIэ 
ахъшэр зыIэрыхьахэм етIуа-
нэ сабийм папщIэ дэщIы-
гъужыныгъэу иратынущ сом 
мин 217,4-рэ.

Апхуэдэу мазаем хэхъуэ-
нущ сабий къалъхуам па-
пщIэ зэуэ ят мылъкум - ар 
сом мин 26,4-м нэсынущ. 
КъищынэмыщIауэ, лэжьапIэ 
IэнатIэ Iут цIыхубзхэм я са-
бийр илъэсрэ ныкъуэм нэ-
сыхукIэ мазэ къэс ират 
ахъшэр сом мини 9-м къы-

щыщIэдзауэ сом мин 68,9-рэ 
хъунущ.

ЩIышылэм и 21, гъубж

IэплIэ зэхуэщIыным и 
 дунейпсо махуэщ

УФ-м и инженер дзэхэм я 
махуэщ

1918 гъэм Адыгейм Совет 
властыр щагъэуващ.

1985 гъэм Франджым и 
ЛIыхъужь Хьэгъундокъуэ 
Елмэсхъан дунейм ехы -
жащ.

1926 гъэм къалъхуащ 
 КъБР-м и цIыхубэ тхакIуэ 
ХьэхъупащIэ Хьэжбэчыр.

1946 гъэм къалъхуащ          
УФ-м и цIыхубэ егъэджакIуэ, 
 КъБР-м щIэныгъэхэмкIэ 
щIыхь зиIэ и лэжьакIуэ Мэл-
бахъуэ Борис.

1952 гъэм къалъхуащ фи-
лологие щIэныгъэхэмкIэ 
доктор, КъБР-м щIэныгъэм-

кIэ щIыхь зиIэ и лэжьакIуэ 
БищIо Борис.

Дунейм и щытыкIэнур
«pogoda.yandex.ru сайтым 

зэритымкIэ, республикэм 
уэфIу щыщытынущ. Махуэм 
хуабэр градуси 3 - 7, жэщым 
щIыIэр градуси 3 - 2 щыхъу-
нущ.

ЩIышылэм и 22, бэрэжьей

УФ-м и ПВО-м и кхъухь-
лъатэдзэхэм я махуэщ

Нартыху гъэпIэнкIам и ма-
хуэщ

1517 гъэм мысыр шэрджэс 
мамлюкхэмрэ тыркудзэмрэ 
Каир пэмыжыжьэу зэзэуэн 
щыщIадзащ.

1943 гъэм Къэрэшей- 
Шэрджэс Республикэм и 
щIы налъэр нэмыцэ зэрып-
хъуа  кIуэхэм къыIэщIагъэкIы-
жащ.

1937 гъэм къалъхуащ 
 КъБКъУ-м и библиотекэм и 
унафэщIу щыта, КъБР-м 
щэнхабзэмкIэ щIыхь зиIэ и 
лэжьакIуэ УнащIэ Розэ.

Дунейм и щытыкIэнур
«pogoda.yandex.ru сай -

тым зэритымкIэ, республи-
кэм уфауэ щыщытынущ. 
 Махуэм хуабэр градус 1 - 3, 
жэщым щIыIэр 1 градус щы-
хъунущ.

Зыгъэхьэзырар
ЩХЬЭЩЭМЫЩI Изэщ.

ТекIуэныгъэ  Иныр  илъэс  80  щрикъум  ирихьэлIэу

(КIэухыр. ПэщIэдзэр 1-нэ нап.).

ЖытIэркъым ди щIыпIэм бзаджа-
щIэ щымыIэу, ауэ абыхэм япэщIэу-
вэфын хабзэхъумэ лэжьакIуэхэри 
диIэщ. Террор щIэпхъаджагъэхэм пэ-
щIэтынымкIэ программэ щхьэхуэхэр 
щыубзыхуащ КИФЩI-м хыхьэ дэт хэ  -
нэ субъектми. Ар дгъэзащIэкIэрэ, 
цIыхубэм гъунэгъу дахуэхъун, я дзыхь 
нэхъри къыдагъэзу, ар дгъэпэжу 
дылэжьэн хуейщ. Ди къэралми хамэ 
щIыпIэхэми щыпсэу цIыхухэр Кавказ 
Ищхъэрэм нэгъуэщIынэкIэ къегъэ-
плъыжын, япэхэм хуэдэу, ягурэ я 
псэрэ къахузэIуегъэхыжыпхъэщ. ИтIа-
нэщ щIыналъэм хыхьэ субъекти 7-ми 
зыужьыныгъэ щагъуэтынур, цIыхухэр 
лэжьапIэ IэнатIэкIэ къызэгъэпэща, 
мылъку къэзыту щыта IэнатIэхэм 
«псэщIэ» къахыхьэжа щыхъунур.

Зыужьыныгъэм
и  гъуэгукIэ

Кавказ Ищхъэрэ федеральнэ щIы-
налъэм зегъэужьыным хуэгъэпса 
Iуэхугъуэ нэхъыщхьэхэр унэтIыныгъи 
4-у бгуэш хъунущ.

Псом япэ игъэщыпхъэщ щIыналъэм 
энергетикэм зыщегъэужьыныр. Ад-
рей унэтIыныгъэхэмкIэ ди Iуэху дэкIын 
папщIэ, СКФО-м къыщызэдгъэпэ-
щыпхъэщ энергетикэ тарифхэм я 
пщалъэ хэха. ЕтIуанэрауэ, Кавказ Ищ-
хъэрэр хуабжьу зэрыкъулей турист-
рекреацэ щIыпIэхэр къэIэтыжын 
 хуейщ. Абы ди цIыхухэр къулей ири-
хъунущ, я псэукIэр иригъэфIэкIуэнущ. 
КъыкIэлъыкIуэу къэдгъэлъэгъуэнщ 
мэкъумэш-промышленнэ IэнатIэм зе-
гъэужьыныр. ЩIым телэжьыхьу, абы 
къытрах гъавэр промышленнэ Iуэху-
щIапIэхэм зыхуей щыхуагъазэу еса ди 
цIыхухэм Iэмал етын хуейщ Iуэху зэра-
хьэну, я щхьэми къэралми хуэлэжьэ-
ну. Иужьрейуэ, уеблэмэ ар нэхъыщхьэ 
дыдэу къыщIэкIынщ, къытщIэхъуэ 
щIэблэм ядедгъэкIуэкI гъэсэныгъэ 
лэжьыгъэмрэ ябгъэдэтлъхьэ щIэны-
гъэмрэ инновацэхэр зи лъабжьэ 
егъэджэныгъэ шэщIауэ щытыпхъэщ. 
НыбжьыщIэхэмрэ щIалэгъуалэмрэ 
нобэ ябгъэдэтлъхьэ щIэныгъэмрэ 
зэфIэкIымрэ зыкъомкIэ елъытащ ди 
щIыналъэм, къэралым зэрыщыту и 
пщэдейр зэрыхъунур. Ар гулъытэшхуэ 
зыхуэщIын хуей Iуэхугъуэу къыдо-
лъытэ.

А унэтIыныгъэм къыщыгъэлъэ-
гъуащ ахэр зэрызэхэт Iыхьэ куэд. Ахэр 
тэмэму зэфIэха хъумэ, итIанэ 
 КИФЩI-м игъуэтынущ социально-
экономикэ зыужьыныгъэшхуэ. ЦIыхум 
и унагъуэр зэригъэпсэуфын сом 
къызэрилэжьын Iэмал иIэмэ, псэупIэ 
унэкIэ гукъеуэ имыIэмэ, и къэухьым 
къызэщIиубы дэфым хуэдиз щIэныгъэ 
бгъэдэлъмэ, адэкIэ нэгъуэщI Iуэху-
гъуэшхуэхэми зупщыт хъунущ.

ЩIыналъэ зыужьыныгъэм хуэгъэ-
пса программэхэр гъэлэжьэн хуейщ, 
армыхъумэ Iуэхухэр екIуу зэхэттхыкIыу 
лъэныкъуэкIэ едгъэтIылъэкIын хуейуэ 

аракъым. ЩIыпIэхэм щекIуэкI Iуэху 
зехьэкIэхэр нэрылъагъуу щыгъэтып-
хъэщ. Жылагъуэ шынагъуэншагъэр 
къызыхуэтыншэу къызэгъэпэща 
 хъу мэ, ди щIыналъэм и ехъулIэныгъэ 
къызэрыкIын инвестицэ куэд къэ-
лэжьэнущ. Ар хьэкъщ. Мылъкур къыз-
дэкIуэр абы щыхэбгъэхъуэфын, Iуэхум 
зыщебгъэIэтыфын щIыпIэрщ. Ауэ 
щыхъукIэ, ди щIыналъэм и зыужьыны-
гъэр елъытащ унафэ зыIэщIэлъ дэт-
хэнэ зы къэрал къулыкъущIэми 
цIыхубэм дзыхь къыхуищIа къалэнхэр 
зэригъэзащIэ щIыкIэм. АбыкIэ губ-
гъэн къэдмыхьыным дыхущIэкъунущ, 
сыту жыпIэмэ абыхэм я пщэрылъхэр 
зэрагъэзащIэм елъытащ цIыху 
къызэрыгуэкIым властым хуищIыну 
пщIэр зыхуэдизыр.

ЩIалэгъуалэмрэ
лъэпкъ  Iуэхумрэ

Зым и дежкIи щэхукъым, зэман 
блэкIам щIалэгъуалэм гулъытэ хэха 
хуамыщIурэ дызэрекIуэкIам. Ар зэ-
хъуэкIыныгъэхэм къытхуахьа Iуэху 
еплъыкIэ мыщхьэпэхэм ящыщт. 
Иджы аракъым: къэралым и уна-
фэщIхэр нэгъуэщI лъэныкъуэкIэ 
еплъыжащ щIалэгъалэ Iуэхум. Зи щIа-
лэгъуэхэм яIэ гупсысэкIэмрэ Iуэху зе-
хьэкIэмрэ нобэ куэд дыдэ елъытащ. 
Технологие пэрытым, техникэ лъэщ-
хэм, инновацэ Iэмалхэм я лIэщIы-
гъуэм щIалэгъуалэм гугъапIэ куэдыщэ 
идопх. Ар щыуагъэкъым, сыту жы-
пIэмэ дунейпсо мардэхэм хуэкIуэ 
щIэныгъэ куу зыбгъэдэлъ IэщIагъэлI-
хэрщ псэукIэщIэ зыухуэфынур, абы-
хэм я зэфIэкI лъагэхэрщ ди цIэр 
фIыкIэ зыгъэIуфынур. Абы хуэгъэпса-
уэ Кавказ Ищхъэрэм щокIуэкI щIалэ-
гъуалэ проект пэрытхэм, къэхутэны-
гъэ зэхуэмыдэхэм я зэпеуэхэр. МащIэ-
къым абыхэм жыджэру хэт щIалэ-
гъуалэр, арщхьэкIэ, зэманым къы зэ- 
ри гъэувымкIэ, абыхэм я бжыгъэри, я 
зэфIэкIри куэдкIэ нэхъ лъагэу щытып-
хъэщ. 

ГурыIуэгъуэщ: псори къыщежьэр 
унагъуэрщ: гъэсэныгъэри, Iуэху 
еплъыкIэри, цIыху хэтыкIэри. Зи гур 
пщэдейрей махуэм хуэгъэтIылъа адэ-
анэрщ бын гъэсэныгъэм гулъытэ хуэ-
зыщIыфынур. Зи лъахэр фIыуэ 
зымылъагъу, зи нэхъыжьхэм пщIэ 
яхуэзымыщI цIыхур къэралми лъэпкъ-
ми псэ хьэлэлу хуэлэжьэфынукъым. 
Аращ хэкупсэ гъэсэныгъэми мыхьэ-
нэшхуэ етын щIыхуейр.

Лъэпкъыбэу зэхэс Кавказ Ищхъэрэм 
игъащIэми къадогъуэгурыкIуэ цIыху-
гъэ нэсым, пщIэм, нэмысым ехьэлIа 
хабзэ дахэхэр. Дэри абыхэм дащыщщ, 
мы щIыпIэр псэупIэ щытхуэхъуакIэ, ди 
къаруи зэфIэкIи абы и зыужьыныгъэм 
щетхьэлIэкIэ. Ауэ щыхъукIэ, ди щIына-
лъэм и ехъулIэныгъэм папщIэ, ар 
къэралым щыпэрыт щIыпIэхэм ялъэ-
щIыхьэн папщIэ, дэтхэнэми ди  гуащIэ 
едвгъэхьэлIэ абы ифI къы зэрыкIын 
Iуэхухэм. КИФЩI-м хыхьэ щIыпIэхэм 
зыужьыныгъэ ягъуэтмэ, я лъэр быдэу 

увмэ, щIыналъэми зэрыщыту зиу-
жьыныгъэ игъуэтынущ. Ар пхузэ-
фIэкIмэ, ди къэралышхуэр нэхъ лъэщ, 
нэхъ дахэ хъунущ. Ар дигу илъу, щIы-
налъэпсо ехъулIэныгъэхэм, къэрал-
псо текIуэныгъэхэм дэтхэнэри дахуэв-
гъэпабгъэ.

Бжыгъэхэм къаIуатэ

Кавказ Ищхъэрэ федеральнэ щIы-
налъэм щопсэу псори зэхэту цIыху 
мелуани 10 251 083-рэ. Ахэр зэры-
зэхэс Iувагъыр къапщтэмэ, кило-
метр зэбгъузэнатIэ къэс ику иту 
цIыху 60,15-рэ исщ. Федеральнэ 
щIыналъэм и къалащхьэр Пяти-
горск (Псыхуабэ) къалэрщ.

Къэдгъэлъэгъуэнщ щIыналъэм 
хыхьэ щIыпIэхэм я шыфэлIыфэхэри:

1. Дагъыстэн Республикэ: 
Псори зэхэту цIыху 3 232 224-рэ щоп-

сэу;
Къалэдэсхэм я бжыгъэр процент 

44,59-рэ мэхъу;
ЦIыхухэр зэрызэхэс Iувагъыр - км 

зэбгъузэнатIэ къэс цIыху 64,30-рэ;
Республикэм и къалащхьэр Махъэч-

къалэщ. 
2. Ингуш Республикэ: 
Псори зэхэту цIыху 527 220-рэ щоп-

сэу;
Къалэдэсхэм я бжыгъэр процент 

53,16-рэ мэхъу;
ЦIыхухэр зэрызэхэс Iувагъыр - км 

зэбгъузэнатIэ къэс цIыху 168,82-рэ;
Республикэм и къалащхьэр Магас 

къалэрщ.
3. Къэбэрдей-Балъкъэр Республи-

кэ: 
Псори зэхэту цIыху 905 464-рэ щоп-

сэу;
Къалэдэсхэм я бжыгъэр процент 

56,1-рэ мэхъу;
ЦIыхухэр зэрызэхэс Iувагъыр - км 

зэбгъузэнатIэ къэс цIыху 72,61-рэ;
Республикэм и къалащхьэр Нал-

шык къалэрщ.
4. Къэрэшей-Шэрджэс Республи-

кэ: 
Псори зэхэту цIыху 468 322-рэ щоп-

сэу;
Къалэдэсхэм я бжыгъэр процент 

44,41-рэ мэхъу;
ЦIыхухэр зэрызэхэс Iувагъыр - км 

зэбгъузэнатIэ къэс цIыху 32,8-рэ;
Республикэм и къалащхьэр Чер-

кесск къалэрщ.
5. Осетие Ищхъэрэ - Алание Рес-

публикэ: 
Псори зэхэту цIыху 678 879-рэ щоп-

сэу;
Къалэдэсхэм я бжыгъэр процент 

63,82-рэ мэхъу;
ЦIыхухэр зэрызэхэс Iувагъыр - км 

зэбгъузэнатIэ къэс цIыху 85-рэ;
Республикэм и къалащхьэр Влади-

кавказ къалэрщ.
6. Ставрополь край:
Псори зэхэту цIыху 2 886 108-рэ щоп-

сэу;
Къалэдэсхэм я бжыгъэр процент 

60,93-рэ мэхъу; 
ЦIыхухэр зэрызэхэс Iувагъыр - км 

зэбгъузэнатIэ къэс цIыху 43,62-рэ;
Крайм и щыхьэрыр Ставрополь 

къа лэрщ.
7. Шэшэн Республикэ: 
Псори зэхэту цIыху 1 552 886-рэ щоп-

сэу;
Къалэдэсхэм я бжыгъэр процент 

37,21-рэ мэхъу; 
ЦIыхухэр зэрызэхэс Iувагъыр - км 

зэбгъузэнатIэ къэс цIыху 96,03-рэ;
Республикэм и къалащхьэр Грозный 

къалэрщ.
ТАМБИЙ  Линэ.

2024 гъэм къриубыдэу, 
республикэм и цIыхухэм 
газ зэрырикIуэ бжьамий-
хэм зыпащIэнымкIэ «Газ-
пром межрегионгаз Наль-
чик» ООО-м лъэIу тхылъу 
3752-рэ Iэрагъэхьащ. Абы-
хэм ящыщу 3681-м а Iуэху-
щIапIэм зэгурыIуэныгъэ 
ирищIылIащ, лъапсэ 3383-м 
газыр иришэлIащ. Къи нэ-
мыщIауэ, лъапсэ 1901-м 
газыр я лъапсэм хура-
шэлIащ, унэм езыхэм щIа-
шэжын хуейуэ. «Социаль-
ная газификация» Iэма-
лыр къагъэсэбэпу, КъБР-м 
ПромышленностымкIэ, 
энер гетикэмрэ сату Iуэху-
хэмкIэ и министерствэм, 
республикэм и бюджетым 
къыхэкIыу, сом мин 815,2-
рэ тригъэкIуэдащ зыдэIэ-
пыкъупхъэу къалъытахэм.

ФЕДЕРАЛЬНЭ проектым 
тету, электро-транспорт 
лIэу жьыгъуэщIэр къагъэсэ-

НаркотикхэкIхэм  пэщIэт къэлъыхъуэныгъэхэр ирагъэ-
кIуэ кIыу Урысей ФСБ-м и управленэу КъБР-м щыIэм,  КъБР-м 
щыIэ МВД-м я лэжьакIуэхэм къызэпаудащ хамэ къэрал щыщ 
цIыхуищым,  республикэм и щIыналъэм наркотикхэкIхэр 
 къи шэныр къызэгъэпэщыным пыщIахэм,  зэрахьэ щIэпхъа-
джагъэр.

ИРАГЪЭКIЫНУ зыхэта «героин», «мефедрон», «метадон» 
нар котикхэкIыу грамм 236-м щIигъу къытрахащ. 

 Уголовнэ Iуэхухэр къаIэтащ УФ-м и УК-м и 30-нэ статьям и 
3-нэ Iыхьэм, 228.1-нэ статьям и 4-нэ Iыхьэм и «г» пунктым, 30-нэ 
статьям и 3-нэ Iыхьэм и «а», «б» пунктхэм япкъ иткIэ. 

Хабзэм къызэригъэувымкIэ, апхуэдэ щIэпхъаджагъэ зылэ-
жьар илъэс 20-м нэскIэ ягъэтIыс.

И нэIэ тетщ

Налшык къалэм и прокура-
турэм щIыпIэм щыпсэу 
цIыхубзым зэрызыкъыхуи-
гъэзам къы хэкIыу къипщы-
тащ республикэм унэхэр 
щызыухуэхэм я зым фэтэр 
куэд хъу унэм IыхьэкIэ хэтым 
теухуа хабзэр зэригъэзащIэр.

КЪЫЗЭРЫЩIАГЪЭЩАМКIЭ, 
Налшык къалэм Щоджэным и 
цIэр зезыхьэ уэрамым тет, 
фэтэр куэду зэхэт унэр 2023 
гъэм и щэкIуэгъуэм ятащ. 
АрщхьэкIэ, абы IыхьэкIэ 
хыхьам  илъэсым щIигъуауэ 
фэтэрыр къызэрыратам теу-
хуа тхылъым Iэ щIадзакъым, 
аращи, ар езым зэрейр ири-
гъэтхыну Iэмал иIэкъым.   

Къалэм и прокуратурэм 
ухуэныгъэ IэнатIэм и уна-
фэщIым тхыгъэ хуигъэхьащ 

ныкъусаныгъэр игъэзэкIуэ-
жын хуейуэ. Iуэхур зэрызэфIэ-
кIынум и нэIэ тетщ.

Зыхуей
хуагъэзэжащ

Бахъсэн къалэм и прокура-
турэм зэрызыкъыхуагъэзам 
къыхэкIыу къипщытащ Гага-
риным и уэрамым тет, фэтэр 
куэду зэхэт унэр зи нэIэ щIэт 
IуэхущIапIэм ар зыхуей 
хуэзэнымкIэ и къалэнхэр 
зэригъэзащIэр.  

IУЭХУР щрагъэкIуэкIым 
къы щIагъэщащ унащхьэр зэ-
рымытэмэмым къыхэкIыу псы 
къызэрыпхыжыр. Къинэмы-
щIауэ, абы и щIыунэм кIэ-
рыхубжьэрыхухэр щыкуэдт.

Къалэм и прокуратурэм 
IуэхущIапIэм и унафэщIым 
 хуигъэувар ягъэзащIэри, уна-
щхьэр зэрагъэпэщыжащ, 
пхъэнкIийри дашащ.  

   Зыгъэхьэзырар 
БАХЪСЭН  Ланэщ.

Кавказ Ищхъэрэ
федеральнэ щIыналъэр

илъэс 15 ирокъу
Мы гъэм Iэтауэ къэралым 

игъэлъэпIэнущ Хэку зауэш-
хуэм ТекIуэныгъэ Иныр 
къызэрыщытхьрэ илъэс 80 
зэрырикъур. Абы теухуауэ 
Iуэхугъуэ зэмылIэужьы-
гъуэ куэд къызэрагъэпэщы-
нущ, ди газетми гулъытэ 
яхуищIынущ ди лIыхъужь-
хэм. 

КЪЭБЭРДЕЙ-Балъкъэрым 
и школхэми гулъытэшхуэ 
щыхуащI щIалэгъуалэм ди 
блэкIар ирагъэщIэным, Хэ-
кум хуэпэжу икIи фIыуэ 
 ялъагъуу къагъэхъуным. 
Апхуэдэ я лэжьыгъэм къыт-
хуотпсэлъыхь Налшык къа-
лэм и курыт еджапIэ № 5-м и 
унафэщIым гъэсэныгъэ лэ-
жьыгъэмкIэ и чэнджэщэгъу 
Гъут Iэсият: 

- ТекIуэныгъэ Иным и ма-
хуэшхуэм зыщыхуэдгъэхьэ-
зыркIэ, псом япэу гулъытэ 
зыхуэтщIхэм ящыщщ фэ-
еплъхэр, зэхэуэхэр щекIуэкIа 
щIыпIэхэм щыIэ ухуэны-
гъэхэр зэгъэпэщыжынымрэ 
зыхуей хуэгъэзэнымрэ. Сыт 
хуэдиз хэщIыныгъэ нэмыцэ 
зэрыпхъуакIуэхэм ди щIына-
лъэм къыхуахьат 1942 гъэм 
шыщхьэуIум и 12-м щегъэ-
жьауэ 1943 гъэм щIы шылэм 
и 11 пщIондэ! Ди курыт шко-
лыр илъэсипщI и пэ хэтауэ 
щытащ «Хэку зауэшхуэм и 
фэеплъхэр - уахътыншэщ» 
Iуэхум. АбыкIэ я мурадар рес-
публикэм ит фэеплъхэмрэ 
Хэку зауэшхуэм ехьэлIа ухуэ-
ныгъэхэмрэ ятеухуа тхыгъэ 
зэхуэхьэсынырт. 2015 гъэм 
ар зэфIэдгъэкIри, а Iуэхум 
кърикIуахэр щызэхуэхьэсы-
жа тхылъи къыдэдгъэкIыжат. 
Абы итщ республикэм и щIы-
налъэ 60-м щIигъум щыIэ 
фэеплъ 87-м ятеухуа тхыгъэ. 

ЩIэблэр хэкупсэу, щыпсэу 
къэралым ирипагэу, тхыдэм 
пщIэ хуащIу къэгъэхъуным 
тедгъащIэри, 2024 гъэм и 
щэкIуэгъуэм зи гугъу сщIа 
«Хэку зауэшхуэм и фэ-
еплъхэр - уахътыншэщ» 
Iуэхум щIэрыщIэу делэжьы-
жыну унафэ тщIащ. АдэкIи 
ди гугъэщ 1941 - 1945 гъэхэм 

екIуэкIа зауэм теухуауэ ди 
еджакIуэхэм ящIэм хедгъэ-
гъэхъуэну, я къэухьым зед-
гъэужьыну. 

Къалэн зыхуэдгъэувыжхэм 
я гугъу пщIымэ, псом япэу 
ныбжьыщIэхэм фэеплъхэм я 
мыхьэнэр зэрыиныр къагу-
рыдгъэIуэн, дэфтэрхэм елэ-
жьыфу, хъыбархэр, псом 
хуэмыдэу Интернетым къа-
щыIэрыхьэхэр, зэхагъэкIыфу 
егъэсэн хуейщ. Еджа кIуэхэр 
жыджэру къэхутэныгъэхэм 
къыхохьэ, Хэку зауэшхуэм 
 теухуа фэеплъ мы вэхэм я 
сурэтхэмрэ тхыгъэ хэмрэ 
езыхэм къагъуэтыж. 

Ди мурадхэр къыдэхъулIэн 
папщIэ, лэжьыгъэр Iыхьэ зы-
бжанэу зэпыдудащ. Иджып-
сту лэжьакIуэ гуп къызэд-
гъэпэщащ, ди курыт школым 
и унафэщI Емуз Светланэ и 
пашэу. Абы хэдгъэхьащ Iуэ-
хур зэщIэзыгъэуIуэну егъэ-
джакIуэхэр. КъищынэмыщIа-
уэ, ди лэжьыгъэм жыджэру 
хэтщ ныбжьыщIэхэм я адэ-
анэхэри. ДэIэпыкъуэгъу 
къыт хуохъу Тхыдэ, щэнхабзэ 
фэеплъхэр хъумэнымкIэ 
урысейпсо зэгухьэныгъэм и 
Къэбэрдей-Балъкъэр щIына-
лъэ къудамэр, Мэлбахъуэ 
Тимборэ и цIэр зезыхьэ 
Лъэпкъ библиотекэр, КъБР-м 
и Лъэпкъ музейр, нэгъуэщI-
хэри. 

«Сферум» платформэр 
къэд гъэсэбэпри, ди школым 
8 - 11-нэ классхэм щIэсхэр 
къэтпщытащ я тхыдэр зэра-
щIэр дгъэунэхуну. Псалъэм 
папщIэ, еджакIуэхэм етта 
упщIэхэм яхэтт мы къыкIэ-
лъыкIуэр: «ЩIыхьым и мафIэ 
мыужьых» фэеплъыр сыт 
хуэдэ гъэм щагъэува Къэбэр-
дей-Балъкъэрым? Абы жэ-
уап езытам и процент 80-м 
къалъытащ 1949 гъэрауэ. 
115-нэ кавказ шуудзэм хэта-
хэм я фэеплъым къыщы-
гъэлъэгъуар къыхагъэщын 
хуейуэ упщIэ къыщыувым, 
процент 90-м жаIащ сэшхуэр 
зыIэта шум ар зэрейр. Хэку 
зауэшхуэм теухуауэ сыт хуэ-
диз фэеплъ Къэбэрдей- 
Балъкъэрым щыIэу фыщы-
гъуазэ щыжытIэм, еджакIуэ-
хэм я процент 47-м къа-
гъэлъэгъуащ фэеплъ 15-м 
щIигъу зэрацIыхур. Къызэ-
рытхутамкIэ, еджакIуэхэм нэ-
хъыбэу ящIэр фэеплъ нэхъ 
инхэмрэ цIэрыIуэхэмрэщ, 
абы щыгъуэми республикэ-
ми нэхъ цIыкIууи нэхъ инуи 
щэ бжыгъэ щыIэщ. Ар 
къэтлъытэщ, Къэбэрдей- 
Балъкъэрым и район 13-р 
ныбжьыщIэхэм ятедгуашэ-
ри,  къалэн ящытщIащ сыт 
хуэдэ къуажэхэм сыт хуэдэ 
фэеплъхэр дэтми зрагъэщIэ-
ну. НыбжьыщIэхэм езыхэм я 

къарукIэ къызэрахутамкIэ, 
Бахъсэн районым фэеплъи 9 
къыщагъуэтащ, Дзэлыкъуэ 
районым - 11, Лэскэн щIына-
лъэм - 4, Майм - 8, Прохлад-
нэм - 9, Тэрчым - 6, Аруаным 
- 8, Шэджэмым - 7, Шэрэ-
джым - 4, Iуащхьэмахуэм - 5. 

«Сферумым» и фIыгъэкIэ, 
нэгъуэщI зы щIэупщIэныгъи 
едгъэкIуэкIащ ныбжьыщIэ-
хэм я адэ-анэхэр лъэпкъкIэ 
зыщыщымрэ я къуэпсхэр 
къы щежьэр ящIэрэ-ямы щIэ-
рэ къэтщIэну. Зыщыщ лъэп-
къыр дэтхэнэми, дауи, 
ищIэрт, ауэ я адэшхуэ-анэ-
шхуэхэм я деж Iуэхур щы-
нэсым, нэхъ гугъу ехьащ.  

Ди лэжьыгъэм и иужьрей 
Iыхьэм къэхутэныгъэ ед-
гъэкIуэкIхэр къыщызэщIэт-
къуэжынущ, утыку къит-
хьэжынущ. Абы мы гъэм 
накъы гъэ пщIондэ делэжьы-
нущ, икIи ТекIуэныгъэ Иным 
и илъэс 80-м ирихьэлIэу 
зэхэдгъэувэжыну альбомыр, 
гуэдзэн иIэу, дгъэхьэзыры-
нущ.

Къыхэзгъэщыну сыхуейт 
республикэм и адрей школхэ-
ми дазэрыдэлажьэр. Пса-
лъэм папщIэ, Лашынкъей, 
Хьэтуей, Малкэ къуажэхэм, 
нэгъуэщIхэми я лIыхъужьхэм 
я фэеплъхэм я сурэтхэр 
къытхуагъэхь. Дауи, абдеж 
къыщынэркъым ди дерсхэр. 
Ди ныбжьыщIэхэр мы Iуэхум 
яфIэфIу къыхохьэ, пэжыр 
жысIэнщи, «баштекъузэ» 
щы Iэкъым. 

Гу зылъытапхъэ: телеграм-
каналым «ТекIуэныгъэ Иныр 
илъэс 80 ирокъу» напэ-
кIуэцIыр къыщызэIуахащ. 
Абдеж цIыхухэм зыщыща-
гъэгъуэзэфынущ ТекIуэны-
гъэр лъэбакъуэ-лъэба къуэу-
рэ ди зауэлIхэм къы зэрахьам, 
абы зи гуащIэ хэзылъхьа 
цIыхубэм, лIыхъужьхэмрэ 
зэхэуэ нэхъ гуащIэхэмрэ 
 ятеухуа хъыбархэм, зэуапIэм 
 къратхыкIыу щыта письмо-
хэм, махуэшхуэм иращIэкIы-
ну Iуэхугъуэхэр зыхуэдэм, нэ-
гъуэщI куэдми.

БАГЪЭТЫР  Луизэ.

ЛIыгъэ зезыхьахэр
яцIыхун хуейщ

Иужьрей илъэс зыбжанэм сэ сыхущIэкъуащ «Акулы 
пера» фIэщыгъэр иIэу журналист ныбжьыщIэхэм пап-
щIэ къызэрагъэпэщауэ щыта еджапIэм сыщIэ тIыс-
хьэну. Илъэсих ипэкIэ сэ сызыщIэса дерситIым си гъа-
щIэм мыхьэнэшхуэ щагъэзэщIауэ къызолъытэ. Абы 
къыхэкIыуи, КъБР-м Лъэпкъ Iуэхухэмрэ жыла гъуэ 
пэхуэщIэхэмкIэ и министерствэмрэ «КъБР-Медиа» 
къэрал кIэзонэ IуэхущIапIэмрэ и дэIэпыкъуэ гъуу 
 КъБР-м и Журналистхэм я зэгухьэныгъэм «Журналист 
щIалэгъуалэм я еджапIэ» проектыр зэрыри  гъэ кIуэ-
кIыным хуабжьу сыщыгуфIыкIащ. ИкIи мы зы гъуэгум 
си къару псори есхьэлIащ ар къызэрызухыным, иджы 
срогушхуэ абы и япэ гъэсэнхэм ящыщ сызэрыхъуам.

ЕДЖАПIЭР зэрылэжьа мазиплIым дэ къэтщIащ хъы-
барегъащIэ IэнатIэхэм щекIуэкI лэжьыгъэр зыхуэдэр, 
журналистикэм и жанр зэмылIэужьыгъуэхэм зыщыд-
гъэгъуэзащ, апхуэдэу нейросетым творческэ Iуэхум 
зэрызригъэужьынкIэ хъуну Iэмалхэми дыхэплъащ. 
ЖыпIэнурамэ, дерсхэр икъукIэ щIэщыгъуэу, удихьэхыу 
екIуэкIащ.

Журналист щIалэгъуалэм я егъэджакIуэхэу «Адыгэ 
псалъэ», «Заман», «Советская молодежь» газетхэм я 
редактор нэхъыщхьэхэу Жыласэ Заурбэч, Конаков 
Хьэсэн, Суановэ Залинэ сымэ я къару псори ирахьэлIащ 
IэщIагъэм теухуауэ щIэныгъэ нэхъыбэ къызэрыдбгъэ-
далъхьэным. Апхуэдэу дерс гъэщIэгъуэнхэр ирагъэ-
кIуэкIащ щIыпIэ телерадиокомпанием, «Къэбэрдей- 
Балъкъэр» республикэ хъыбарегъащIэ агентствэм я 
лэжьакIуэхэм, журналистикэм и ветеранхэм. Абыхэм 
ящыщ дэтхэнэри хущIэкъуащ зыпэрыт Iуэхум теухуауэ 
нэхъыбэ зэрыдагъэщIэным, IэнатIэм ухэзэгъэнымкIэ 
чэнджэщ щхьэпэхэмкIи къыддэгуэшащ. Журналист Iэзэ 
е нэгъуэщI унэтIыныгъэ гуэрымкIэ IэщIагъэлI нэс ухъун 
папщIэ, сытым дежи уи зэфIэкIым, щIэныгъэм зэрыхэб-
гъэхъуным ухущIэкъун хуейщ. Нэхъыщхьэращи, ди 
пэщIэдзэм и лъабжьэ быдэр дэ мы еджапIэм щыд-
гъэтIылъащ. ЩIэныгъэр зэи лей хъунукъым, еджапIэм 
сэ къыщысщIахэр сызыпэрыт Iуэху зыбжанэм щхьэпэ 
къызэрыщысхуэхъунум шэч къытесхьэркъым. 

Журналист ныбжьыщIэхэм я еджапIэм зэхуишэсахэр 
ныбжькIи зэхуэдэтэкъым - абыхэм яхэтт школакIуэхэри, 
студентхэри, IэщIагъэ щхьэхуэхэм пэрытхэри. Апхуэдэу 
щытми, дэ дяку зэныбжьэгъугъэ гуапэ къыдэхъуащ, сы-
щогугъ къэкIуэнуми абы къыпытщэну, дызэрымы-
гъэкIуэду дызэрыIыгъыну.

Псом хуэмыдэу фIыщIэ яхуэсщIыну сыхуейт Жыласэ 
Заурбэч, Конаков Хьэсэн, Суановэ Залинэ сымэ Iуэхум 
дытрагъэгушхуэу, нэхъыбэ къызэрыдагъэщIэным хуэпа-
бгъэу къызэрыдбгъэдэтам папщIэ. Журналист ныб-
жьыщIэхэм я еджапIэр къызэрызухам и щыхьэт тхы-
лъым сыщеплъкIэ гуфIэ нэпсхэр къысфIокIуэ, сэ езым 
ап хуэдэу щIызыхэсщIэр къызгурыIуэжыркъым, ауэ гу-
шхуэныгъэ къысхэзылъхьа Iуэхуу ар си гъащIэм хэтащ. 
Си щхьэр къызэрызгъэгугъэжар згъэзэщIащ - илъэс 
куэдкIэ сыщеджэну сызыщIэхъуэпса еджапIэр къэзу-
хащ, абы и зы дерси дэзмыгъэхуу. Iуэхум и къызэгъэпэ-
щакIуэхэм фи фIыгъэкIэ журналистикэм и зэхэлъыкIэм 
нэхъ куууэ сыхэгъуэзащ, сэ а IэщIагъэм илъэс зыбжанэ 
хъуауэ сыхэтми, лэжьыгъэм епха IуэхугъуэщIэ куэд а 
еджапIэм къыщысщIащ. Псалъэм папщIэ, си гупсысэр 
нэхъ гъэхуауэ къэсIуэтэфу, къэхъукъащIэхэм нэхъ 
псынщIэу сыпэджэжу сыхъуащ.

Апхуэдэу мы тхыгъэм фIыщIэ хуэсщIу и цIэр къыщыхэз-
гъэщыну сыхуейт журналистикэм лъагъуэхэш щысхуэ-
хъуа, «Советская молодежь» газетым илъэс куэдкIэ и 
редактор нэхъыщхьэу щыта Къардэн Мухьэмэд. Аращ 
япэу си тхыгъэхэр тезыдзар. Мухьэмэд илъэс зыбжанэ 
хъуауэ къытхэмытыжми, абы и чэнджэщхэмрэ и псалъэ 
гуапэхэмрэ къытхуэнащ. Лэжьыгъэм ар гъуазэ щысхуэ-
хъуащ, тхэным сызэрытегушхуэн фIэщхъуныгъэ къыс-
хилъхьащ. Абы къысхуигъэбла вагъуэм гукIи псэкIи 
сызыхуэпэж си журналист гъуэгуанэр къысхуегъэнэху, 
ехъулIэныгъэщIэхэм сытригъэгушхуэу.

ДЖЭДУГУЭШ  Оксанэ.

бэпыфын хуэдэу, республи-
кэм и щIыналъэхэм щIыпIэ-
щIыпIэкIэрэ электро-заряд-
нэ станцу 22-рэ щагъэуващ. 
А Iуэхум хуэгъэзауэ рес-
публикэм и бюджетым къы-

хаха сом мелуан 38-р, къанэ 
щымыIэу, зэхьэлIапхъэм 
трагъэкIуэдащ.

Къэбэрдей-Балъкъэрым 
и гъэсыныпхъэ-энергетикэ 
IуэхущIапIэм и IэнатIэхэр 

шы нагъуэншэу щыгъэты ным 
теухуауэ щекIуэкI кIэ лъы-
плъыныгъэхэм щыпащэ. А 
Iуэхум хузэщIагъэуIуа ко-
миссэхэм, псори зэхэту 32-м, 
я лэжьыгъэм хэтщ КъБР-м 
П р о м ы ш л е н н о с т ы м к I э , 
энер гетикэмрэ сату Iуэхухэм-
кIэ и министерствэм и лIы-
кIуэхэри.

2024 гъэм энергетикэм 
пыщIа Iуэхухэм ехьэлIауэ 
цIыху щхьэхуэхэми зи гугъу 
тщIы министерствэм зыхуа-
гъэзащ. Абыхэм ящыщу 
 200-м арэзы къэзыщI жэуап-
хэр къаIэрыхьэжащ. 

Аруан районым хыхьэ Псы-
гуэнсу къуажэм деж щаухуэ 
«Шэрэдж ГЭС» электростан-
цым ехьэлIа Iуэхухэр и кIэм 
нагъэблэгъащ. Бетон лэжьы-
гъэхэр зэфIагъэкIащ, аг ре-
гат хэр щагъэуващ, килово-
льти 110-рэ къэзыт трансфор-
маторыр здэщытыпхъэм  деж 
щызэпкъралъхьащ, Iэмэ-
псы  мэ псори къызыхуэ-
тыншэу зэрырагъэжьэным 
хуагъэхьэзыр, Iэгъуэблагъэр 
ягъэдахэ. 

КЪУМАХУЭ  Аслъэн.

Гъэ блэкIам кърикIуар

УФСБ-м  къет

КъБР-м и
прокуратурэм ЩIэщыгъуэт

икIи  удэзыхьэхт

Экономикэ

ТЕКIУЭНЫГЪЭ

Кавказым и къухьэпIэ 
лъэ ныкъуэмкIэ щыIэ 
адыгэ лъагъуэжьхэм ири-
кIуэн зи щIасэхэр Мей къуа-
пэ ипщэкIэ щыIэ бгыщхьэ 
къуажэ Гъуа зэ рыплъ ды-
къыIукIыжа иужь, Щхьэ-
гуа щэ псыхъуэ дыкъы-
дэкIри, къухьэпIэ лъэны-
къуэмкIэ къыщежьэ Хьэ-
кхъуафэпс иригъэщIа къуэ 
бгъунжым дыдыхьащ.

ПСЫ къуэпсхэр къыщежьэ 
Iэхэлъахэм а махуэм дынэ-
сын ди гугъами, хьэпшып 
куэд зэрытIыгъам къыхэ-
кIыу, ар къыдэхъулIакъым. 
Апхуэдэу щыхъум, зи куры-
купсэм псы цIыкIу щежэх 
 къуэладжэ фэншэу гъуэ-
гущI хэм ныкъуэиупщIыкIыу 
къагъэнам нэху дыкъыще-
кIащ.

КъыкIэлъыкIуэ пщэдджы-
жьым лъагъуэм дытехьэ-
жащ. Быркъуэшыркъуэ за-
щIэу дэгъэзеигъуэ задэр 
 иухри, щIыр сэтей хъужащ. 
ТIэкIу дызэрекIуэтэкIыу, 
ухуэныгъэ гуэрхэр къэтлъэ-
гъуащ. Ахэр сэ зэуэ къэс-
цIыхужащ: мы щIыпIэм япэу 
дыщыщыIам дызыIущIауэ 
щыта зыгъэпсэхупIэ унэ_
хэрат. Ауэ, дэ, мыдрей гу-
пым хэтхэр, абыхэм я щIыба-
гъкIэт иджы дыкъызэ ре-
кIуэкIар. ЖыпIэнур арамэ, 
хуей зыкъызыкъуэзыхым  
мы лъэхъэнэм ди къиху тэкIэ 
хъуари, апхуэдизу гугъу де-
хьу дыкъызэ ры хуэ кIуари сэ 
езым згъэщIэгъуэжат. 

АдэкIэ здэдгъазэ хъуну 
иIэр сэмэгумкIэт. Ар сэ 
занщIэу къызгурыIуащ. 
АрщхьэкIэ, ижь лъэныкъуэм-
кIэ гъунэгъубзэу зыкъы щы-
зыкъуэзыха теплъэгъуэр 
апхуэдизу телъыджащэти, 
си гъусэхэм селъэIуащ аб-
дежым зы тэлай гуэркIэ 
зыщыдагъэIэжьэну. ФIэщ-
щIыгъуейт, ауэ дэ дыщхьэ-
щытт ищхъэрэкIэ зэуэзэпсэу 
къыщыунэхуа мэзылъэ тIуа-
щIэ кууужьым и къуащхьэ 
дыдэм. Абы и джабэ нэкIу 
езыгъэзыххэр, апхуэдизу 
задэти, тIуащIэ кууужьу зи 
лъащIэр умылъагъум «дэ-
кIуадэрт».

АрщхьэкIэ, дызрихьэлIа 
къуэладжэм дапхуэдизу ди-
мытхьэкъуами, адэкIэ къыт-
пэщылъыр тщIэжырти, аб-
дежым куэдрэ зыщытIэжьа-
къым. Унэ цIыкIу зытIущым 
хуэшэмэджыпэу дазэрыпе-
кIуэкIыу, зэуэ къэтлъэгъуащ 
дыгъуасэрей махуэм ды-
къызыхуеIа хуей дахэкIейри 
абы и курыкупсэм зизы-
гъэзэгъа хыжьей телъы-
джэри.

ЩIыпIэ жэнэту
нэр зытеплъызэ

ЖыпIэнурамэ, зэ Iуплъэ-
гъуэкIэ гъэщIэгъуэныщэ 
тщы хъуа щIыпIэ зэлъыIухам 
зэуэзэпсэу дыкъихутащ. 

Фэхур узыщIэзышэщ: гъу-
нэгъуу узыхуеплъых жыгы-
лъэ джабэ уэххэм къинэмы-
щIа, мыбдежым зы напIэ-

дэхьеигъуэу уи нэгу къы щы-
щIоувэ щIэплъыпIэмкIэ 
къы щыIэгъуа бгыщхьэ хъу-
пIэхэм я нэзри, абыхэм я 
сэмэгурабгъу щIыбагъкIэ, 
щхъуантIагъэ-удзыфэм 
«ири Iарэ» хьэуа зэщIэплъам 
зэщIигъэпсыпсэжу, къы-
къуэщ мэзылъэ бгыжьхэри 
абы адкIэжкIэ щыIэ уэсылъэ 
аранэхэри. 

Хуейм уздитым хуиту уо-
лъагъу мы лъагапIэм укъэ-
зышэс гъуэгу нэхъыщхьэр 
къызэщIэзыIэтэ къуэбэкъу 
кIейм и щIэдзапIэри, мэз 
 Iувыжь дурэшхэм къахэ-
кIыфIыкI къуэладжэхэри, 
ахэр псори мы щIыпIэм 
щызэзышалIэ къущхьэ зэIу-
хуэпхъ тафэ «уфафэри». 

«Уэздыгъей закъуэм и 
гуэл» цIэ лейр зытеIукIа 
«Партизан хыжьейм» и Iэ-
гъуэблагъэри удэзыхьэхт. 
Жыгыншэ щIыгур удз зэ-
мыфэгъубэщ. ЩIыуэпсыр 
зыджхэм къызэрахутамкIэ, 
гъунэгъу дызыхуэхъуа Ла-
гъуэ-Накъэ бгыщхьэ тафэм 
къэкIыгъэ зэмылIэужьы-
гъуэу миным щIигъу ущро-
хьэлIэ. Абыхэм яхэтщ цIыхум 
и узыншагъэм дежкIэ сэбэп 
хъухэу, бжьэхэм фо къызы-
паххэри, шхынхэлъхьэ-хущ-
хъуэхэлъхьэ хуэдэхэри, нэ-
гъуэщIхэри. Абы нэмыщI, 
мы бгыщхьэ хъупIэхэр Кав-
каз шытхышхуэм и лъэны-
къуитIымкIи къыдаху Iэщым 
дежкIэ мыхьэнэ ин дыдэ 
зиIэщи, зэдгъэщхь хъуну 
къэтлъытар Къэбэрдей- 
Балъкъэрым и къущхьэхъу 
хъупIэхэрщ. 

ГъэщIэгъуэнщ икIи къыхэ-
гъэщыпхъэщ, Лагъуэ-Накъэ 
и Iэхэлъахэм къыщыкI удз 
лIэужьыгъуэхэм ящыщу 
 120-м, щIыпIэ жыжьэхэр 
дэнэ къэна, Кавказ псом и 
зы нэгъуэщI щIыпIи узэрыщ-
римыхьэлIэр. Псалъэм пап-
щIэ, Фыщт, Уэщтенэ Iуа-
щхьэхэм я бгы зэхуаку-зэ-
пылъыпIэм (гузэпыщIэм) 
уащыхуозэ дуней псом къы-
щумыгъуэтын удз лъэпкъы-
гъуэхэм.

Махуэр уэфIу ирихьэлIат. 
ИкIи, ди япэ зекIуэгъуэми 
хуэдэу, мы хуей дахащэм 
псори дызыIэпишат. Дыкъы-
зэрихьэу, мы щIыпIэм 
 ехъуэ пса ди нэхъыжьыр псы 
хъурейм и адрей лъэны-
къуэмкIэ еущэкIауэ къы-
щытт.

Абы хэту, дэнэкIэ къикIа -
ми къыдгурымыIуэща нэ-
гъуэщI зыгъэпсэхуакIуэхэри 
зи псыIу дыщепсыха хы-
жьейм къекIуалIэу щIа-
дзащ. Ахэр гуэлым хыхьэу 
щытлъагъум, дэ дыпху зэ-
теIыгъэжынт? Ди гупым хэт-
хэри дыздэщыт лъэны-
къуэмкIэ псы къипщIы пщIы-
кIым дыхыхьащ...

Лъагъуэ
гъэпщкIуар

къызэрыдгъуэтыжар

Псы хъурейм укъыпе-
кIуэкIмэ, мэз Iуфэ гъуэгум 
адэкIэ уешэ, умыщIэххэуи 

узыIэпешэ: узрикIуэ лъа-
гъуэм утеплъэкъукIмэ, къуэ-
ладжэ уэххэми уахуешэ.

Ар наIуэ щыхъуар ижь 
лъэныкъуэмкIэ щыIэ мэз 
тIыпх Iувым къыхэгъуэ-
щыкIыу хэкIуэсэжа зекIуа-
пIэм дыблэкIа иужькIэщ.  
 Гъуэгум зригъэзыхыжат, 
ипэкIэ дыкIуэтэху къэси 
 алъандэрэ къыддекIуэкIа 
бгы лъагэхэми загъэпщкIу-
жат. ЛъэныкъуэкIэ дыIуишу 
гу щылъыттэм, гупыр ды-
къэувыIащ. ЩIыпIэм и картэ 
- схемэу къыздетхьэкIыр зэ-
гуэтхрэ диплъэмэ - гъуэгум 
адэкIэ дызыдишэр Щхьэ   

гуа щэ хэхуэж къуэпсхэм 
ящыщ зыр щежэх мэзылъэ 
къуэладжэ кууужьырт! Ар, 
дауи, дызыхуэмей Iуэхут. 

Дыкъыщежьэм зэрыдгъэ-
белджылауэ, гурылъу диIэм 
ипкъ иткIэ дызекIуэнумэ, 
 къущхьэ зэIухуэпхъ сэнтхыу 
къуэладжэхэр зэзышэлIэ-
жым дытещхьэрыукI хъуну-
тэкъым. Абы къыхэкIыуи, 
къыкIэлъыкIуэ лъэбакъуэу 
тчын хуейр Лагъуэ-Накъэ 
бгыщхьэ тафэ абрагъуэм и 
къуэкIыпIэ лъэныкъуэмкIэ 
декIуэкI адыгэ-аптIэхъуэ 
(убых) лъагъуэжьым техьэ-
жынырт.

ГъэмахуэкIэр мы щIыпIэ-
хэм щыдуней жэнэтщ. Ауэ 
ар тыншыгъуэ защIэу зэхэтщ 
жытIэмэ дыщыуэнущ. Узы-
щIэзышэ, уи псэми уи Iэпкъ-
лъэпкъ псоми къыхыхьэ 
пIейтеиныгъэ гуэрым апхуэ-
дизкIэ узэщIеубыдэри, 
Iэпхлъэпх уищIам, Iэубы д-
лъэубыду укъигъэнам 
хуэдэщ. Бгыщхьэ щIыпIэхэм 
ущиткIэ, уигукIи уи Iэпкъ-
лъэпкъкIи зыхыбощIэ къэ-
хъугъэм и IэфIагъым, и 
 гуащIагъым и инагъыр. А 
щытыкIэм узыIэпешэ, укъы-
IэщIэкIыжыну узэрыхуэме-
ищэри зыхыбощIэ. Ар гу-
рыщIэм къыщежьэ къэIуэтэ-
гъуей гуэрщ. ИкIи уи псэм 
щэхуу щыбгъафIэ, улъэIэ-
сынкIэ куэд щIауэ узыпэплъэ 
хъуэпсапIэ гуэрым укъы-
зэщIиIэтэнкIэ, къаруущIэхэр 
къыпхилъхьэжынкIэ гугъэ 
IэфIхэр уэзыгъэщIщ.

Мэзылъэ уэх дызыхуехым 
зыдедмыгъэхьэхыщэу, гу-
пыр дызэщIэувыIыкIри ды-
зэчэнджэщыжащ. ИкIи, 
къед гъэзэкIыжмэ нэхъыфIу 
къэтлъытащ. Апхуэдэуи 
тщIащ. Дэгъэзеигъуэ защIэу 
дыкъыдэущеижри, Парти-
зан хуейм пекIуэкI мэз гъуэ-
гум дытехьэжащ. Абы и 
 бгъумкIэ къыщылъ мэз 
цIырхъым лъагъуэ гъэпщ-
кIуа гуэр хэкIуасэрт, набдзэ-
губдзаплъэу жыгхэм уахэ-
мыплъамэ гу лъумытэну.

Дзыхь дымыщIыщэу, абы 
щабэрыкIуэу дрикIуэн щIэд-
дзащ икIи дыхущIегъуэжа-
къым: куэд дэмыкIыу дэ 
къэтлъэгъуащ а зекIуапIэм 
Хы мывэ сыдж къырылъэ 
шытхым дызэрыхуишэм. 
Дэри арат дызыхуейри, лъа-
гъуэ къэдгъуэтыжам пкIатэ-
лъатэу дытеувэжащ…

КЪУМАХУЭ  Аслъэн. 

Бгыщхьэ лъащIэ сэтейм
Адыгэ  лъагъуэжьхэмкIэЗЭЩИЩ псэурти, бжэн 

зыщыплI фIэкIа дэттэкъым 
я пщIантIэ. НэгъуэщI 
 мылъку зыри ябгъэдэлътэ-
къым. «Ар хъункъым, де-
жьэнщи, дылIыщIэнщ, зы-
гуэр зэдгъэпэщынщ», - 
жаIащ зэшищым. Я нэ-
хъыжьыр япэ ежьащ, зы 
бжэн иришажьэри. Зы-
гъэлIыщIэн лъыхъуэурэ, 
зылI ирихьэлIащ: лIыр ма-
вэри вапIэм итщ.

- Дэнэ укIуэрэ? - къеуп-
щIащ лIыр.

- СызыгъэлIыщIэн со-
лъы хъуэ, - жиIащ щIалэм.

- Сэ узгъэлIыщIэнщ, - 
къыжриIащ лIым. - ВакIуэ 
дыкъихьэжыху укъыс хуэ-
лIыщIэмэ, зы жэмыщIэ 
уэстынщ.

- Хъунщ, - жиIэри еувэ-
лIащ, выщхьэм шэсри 
 къевэкIыурэ шэджагъуэ 
 хъуащ.

- КIуэ, - жиIащ лIым, - выр 
псафэ ху, апщIондэху сэ уи 
бжэныр сукIынщи, згъэ-
вэнщ.

ЩIалэм витIыр псафэ 
ихуащ. Ар къэсыжыху, лIым 
бжэныр иукIщ, игъавэщ, 
ишхри зигъэукIуриижащ.

- Си Iыхьэр-щэ? - жиIащ 
щIалэм, къэсыжри.

- КъэзыкIухь Iыхьэншэщ, 
- жиIащ лIым. - Выр псы еб-
гъэфамэ, щIэщIэжи, выщ-
хьэм шэс.

- Сымышхауэ сышэсыну-
къым: си щхьэр унэзэнущ, - 
жиIащ щIалэм.

- Уэ лIыщIэ ухъунукъым! - 
щIалэр кърихужьэжащ 
лIым, и бжэныр фIишхри.

ЩIалэр и унэ екIуэлIэ-
жащ.

- Бжэныр дэнэ пхьа? - 
 къеупщIащ и къуэшитIыр.

- Хьэм сфIашхащ, - бжэ-
ныр зышхар ибзыщIащ 
шынэхъыжьым.

Курытыр ежьащ итIанэ. 
Абыи зы бжэн здришэ-
жьащ. Курытым и бжэнри 
фIишхащ лIым, фIишхри 
езыр кърихужьэжащ.

Я шынэхъыщIэри ежьащ, 
зы бжэн и бжьэ кIапсэ 
ирищIэри. ВапIэ нэсауэ, 
лIым ирихьэлIащ.

- Дэнэ укIуэрэ? - къеуп-
щIащ лIыр.

- СызыгъэлIыщIэн со-
лъыхъуэ,- жиIащ щIалэм.

- Сэ узгъэлIыщIэнщ. Ва-
кIуэ дыкъихьэжыху усхуэ-
лIы щIэмэ, зы жэмыщIэ 
уэстынщ.

- Хъунщ, - жиIэри еувэ-
лIащ, выщхьэм шэсри 
 къевэкIыурэ шэджагъуэ 
 хъуащ.

- Выр щIэтIыкIи, псафэ 
ху, - жиIащ лIым, пхъэIэ щэ-
кIыр иутIыпщри. - Укъэ сы-
жыху, сэ бжэныр сукIынщи, 
згъэвэнщ.

Бжэныр жыгым епхауэ 
кIэрытти, лIым сэр дидзэху, 
щIалэм кIапсэр зэпигъэ-
лъэтри, бжэн мэжэлIар 
 лъеящ.

ЩIалэм выр псафэ 
 ихуащ, псым зэприхущ, де-
ич цIынэкIэ яхэуэурэ губ-
гъуэм ириутIыщхьащ. ЩIа-
лэр къэсыжыху, лIыр бжэ-

ным и ужь итащ, къы хуэ-
мыубыдурэ. ЛIым пщIэн-  
тIэпсыр къыпыхуауэ къэсы-
жащ щIалэр, выр къихужа-
къым.

- Выр дэнэ пхьа? - и нэр 
къихуащ лIым.

- ЦIыври сIэщIэкIащ, - 
жиIащ щIалэм. - Бжэныр 
бгъэвакъэ?

Выр псафэ зэрыпху лъан-
дэрэ бжэным и ужь ситщи, 
зыкъызигъэубыдыркъым, - 
пщIэнтIэпсыр ирилъэ щIэ-
кIащ лIым.

- Выри цIывамэ, бжэнри 
лъеямэ, иджы тщIэнур 
сыт? - жиIащ щIалэм.

- Бжэным зигъэнщIмэ, 
къе кIуэлIэжынщ, си витIыр 
къехулIэж, - жиIащ лIым.

- КъесхулIэжынт: сащIы-
хьэнукъым. Вы цIывам 
ущIы хьэн?

- Теурэзыр къыпхукIуэ уэ, 
- жиIащ лIым. - Шыр бом 
щIэтщи, шэси, вым якIэ-
лъыпхъэр.

Шэсри, щIалэр псым 
зэпрыкIащ, витIыр хъуным 
хэтти, ихури я Iуэм ириубы-
дащ.

- ВитIымрэ шымрэ дэнэ 
къипха? - къеупщIащ и 
 къуэшхэр.

- Бжэныр зэвгъэшхам 
къызитащ, - жиIащ я шынэ-
хъыщIэм. - ЛIыщIапщIэщ.

- Бжэныр пфIишха уэри?
- СфIишхакъым. Къыс-

хуишэжынущ, - жиIащ 
шынэхъыщIэм. - Фэ унэм 
фис, сэ пщIантIэм сыдэ-
тынщ. Бжэныр къишэжрэ 
лIыр къакIуэмэ, щыхьэт 
фысщIынущи, сыкъывэ-
джа нэужь, фыкъыщIэкI, - 
жиIэри щIалэм и шынэ-
хъыжьитIыр игъэIущащ...

«Си лIыщIэм выр къи-
хужмэ, щIэсщIэжынщ», - 
жиIэри лIыр щIалэм зы-
къом рэ пэплъащ, къыщи-
мыхужым къызэребзэ джэ-
кIар къищIащ. ХъункIэ 
зигъэнщIати, бжэныр къе-
кIуэлIэжащ, бжэным и 
бжьэм кIапсэ ирищIэри 
 къежьащ: «Бжэным и ужь 
ситурэ сыкIуэмэ, къэзгъуэ-
тынкъэ», - жиIэри. Бжэ ныр, 
кIуэм-лъэурэ, зейм деж 
екIуэлIэжащ, лIыми кIапсэ 
кIапэр иутIыпщакъым, щIа-
лэм и куэбжэм екIуэлIэху.

ЛIыр щыджэм, щIалэр 
куэбжэм къыдэкIащ:

- Еблагъэ. Сыт ухуейт? - 
жиIэри.

-  Бжэныр  къып хуэс шэ-

жащ, - жиIащ лIым. - Си 
вымрэ си шымрэ къызэ-
тыж.

- Дэнэ щыIэ, къысхуэпшэ-
жамэ?

- Мыракъэ уи бжэныр? - 
жери бжэным и бжьэм ищIа 
кIапсэр къишиящ лIым.

- Мыр бжэнкъым. Мыр 
джэдущ, - жиIащ щIалэм. - 
Сэ джэду ныпхуэсша?

- Дауэ зэрымыбжэныр? 
Нэпша дыдэращ.

- Уи нэр зэкIуэкIащ, джэ-
дур бжэн къыщыпфIэщIкIэ. 
Си унэ хьэщIэ исщи, 
хьэщIэр щыхьэт сщIынщ 
мыр зэрыджэдумкIэ. - И 
шынэхъыжьитIым еджащ 
щIалэр.

- Уа, си хьэщIэ!
ЩIалэм и шынэхъыжьи-

тIыр унэм къикIащ.
- Мы джэдур щхьэ пщIэу-

рэ? - жиIащ щIалэм и шынэ-
хъыжьым, бжэным лы Iы-
хьэ хуидзри. - Гъуэгу утета 
хъунщ, джэдур щыбгъэ-
мэжэлIакIэ. КIапси щхьэ 
ипщIа? КIапсэр зэры лъэ-
дэнщи, зитхьэлэжынщ 
джэдум...

Я къуэш курытри къа-
дежьууащ:

- Джэдущ жыпIэми, лей 
епх хъурэ: и гуэныхьым уи-
гъэкIуэнкъым. - Бжэным 
пIастэ бзыгъэ хуидзри 
къыщIигъужащ. - КIапсэ 
зэрылъ джэду си щыпэлъа-
гъущ..

ЛIыр и щхьэ щIэтIэхъуащ:
- Джэдууэ пIэрэ-тIэ?
- Зэрыджэдур умылъагъу-

мэ, уи нэр зэкIуэкIащи, Iэзэ 
къодгъэплъынщ, - жиIащ я 
шынэхъыщIэм. - Джэду 
шырищ диIэщи, уэдгъэлъа-
гъумэ, вырэ шыуэ къып-
фIэщIынкIэ мэхъу уэ. - Ви-
тIыр Iуэм ириубыдати, 
 къригъэлъэгъуащ. - Выуэ 
къыпфIэщIрэ? Зэрыджэ-
дур плъагъуркъэ?

- Солъагъу, - жиIащ лIым, 
укIытэри.

Шыри къригъэлъэгъуащ, 
бом щIишэри:

- Мыри шыуэ къып фIэ-
щIынкIэ мэхъу уэ. Зэрыджэ-
дур плъагъуркъэ? Дзы-
гъуащэ къежьащ...

- Солъагъу...
- ЛIыр зэшищым я пщIан-

тIэм къыдэкIыжащ: «Мы 
угъурсызхэм си напэр тра-
хынущ», - жиIэри. ВитIри 
шы ри зэшищым къахуигъэ-
нащ, бжэнри ялъридзэжри, 
кIэбгъу зищIыжащ.

ПлIанэпэр
зыгъэхьэзырар

ТАБЫЩ Муратщ

Хъуэжэрэ  къадымрэ
ХЪУЭЖЭРЭ зы беижь гуэррэ я 

щIы Iыхьэр зэбгъурылъти, Хъуэжэ и 
щIы тIэкIум щыщ беижь нэпсейм 
иубыдри гъавэ трищIащ. Абы 
щхьэкIэ Хъуэжэ куэдрэ къадым 
деж кIуащ хуэтхьэусыхэну, ауэ 
кIуэху къэсыху «сыщIэскъым» 
къыжриIэурэ къадым щIигъэхьэр-
тэкъым.

Абы иужькIэ куэд дэкIа, мащIэ 
дэкIа, гъавэхэри кърахьэлIэжауэ, 
зы махуэ гуэрым Хъуэжэ къадым и 
куэбжэмкIэ къыблэкIыж пэтрэ, ар 
игу къэкIыжри дыхьащ.

- Къады, ущIэс! - жиIэри джащ.
- СыщIэскъым, Хъуэжэ, сыщIэс-

къым! - къыщIэкIиикIащ къадыр 
унэм.

- УщIэсам арат, ущыщIэмыскIэ 
къыпхуэсхьар схьыжынщ, - жиIэу 
Хъуэжэ къыщыIуигъэзыкIыжым, 
къадыр унэм къыщIэкIиикIащ:

- СыщIэсщ, Хъуэжэ, сыщIэсщ. 
Тхьэм щхьэкIэ умыпIащIэ, иджып-
сту сыныщIокI! - жиIэри пIащIэ-
тхъытхъыу унэм къыщIэжащ.

Хъуэжэ баш закъуэ фIэкIа имыIы-
гъыу бжэIупэм Iуту щилъагъум, 
 къадыр къызэрыщIэкIам хущIе-
гъуэжауэ еупщIащ:

- Сытыт узыхуейр, укъыщIэкIуар? 
- жиIэри.

- УкъыщIэкIыным сыпэплъэурэ 
сыкъыщIэкIуар сщыгъупщэжащ. 

Сигу къэкIыжым итIанэ сыкъэкIуэн-
щи, бжесIэжынщ, - жиIэри Хъуэжэ 
къыдэкIыжащ.

Мылъку куэд
нэхърэ - ныбжьэгъу 

куэд
ЗэкъуэшитI зэхэкIырти, я мылъ-

кур яхузэрыгъэгуэшыртэкъым. Абы 
папщIэ зи лъэ вакъэ изылъхьэ 
 къуажэм дэсыр къызэхуэсауэ зэ-
хэтт. Махуибл-жэщиблкIэ къуажэр 
зэхэтащ зэкъуэшитIыр яхузэгу-
рымы гъаIуэу.

 - Сэращ мылъкур зэхуэзыхьэса-
ри, си къуэш нэхъыщIэм зыри есты-
нукъым, - жиIэрт нэхъыжь нэпсейм.

 - Хъуэжэ зы Iэмал гуэр къытхи-
мылъхьэмэ, дэ зыри тхузэфIэ-
кIыжыркъыми, фыкIуи ар къевджэ! 
- жаIэри нэхъыжьхэм ар кърагъэ-
шащ.

Хъуэжэ Iуэхум едаIуэщ-едаIуэри 
нэхъыжьым жриIащ:

 - Уи мылъкур зы Iыхьэу, дэ къы-
зэхуэса цIыху къомыр зы Iыхьэу 
згъэуващ. Хэдэ, шынэхъыж!

Нэхъыжь нэпсейр куэдрэ мы-
гупсысэу хэдэри мылъкур къыхи-
хащ.

 - Къуажэ махуэ хъун, къулейсызу 
къэна мы щIалэм щхьэж игу пыкI 
хузэхэдвгъадзэ! - жиIэри, Хъуэжэ и 
пыIэр щхьэрихри игъэтIылъащ, и 
жыпым ахъшэ тумэн кърихри пыIэм 
хурилъхьащ.

Къызэхуэса цIыхухэм нэхъыщIэм 
мылъку зэхэдзэ хуащIри, и къуэш 

нэхъыжьым щхьэпрагъэкIыжащ 
икIи псори къыкIэлъыкIуэу, къы-
кIэлъыжэу ныбжьэгъу хуэхъури, 
фIыуэ псэууэ ежьэжащ. Адрей 
 къуэш нэпсейр цIыхухэм зэраб-
гынэу, и мылъку тIэкIури фIэкIуэды-
жащ.

Зыхуэфащэм
къыхуэнащ

Хъуэжэ щыпсэу къуажэм я стар-
шынэр ефэрей гуэрт. Ефэрти, уэра-
мым дэлъу, пабжьэхэм хэлъу нэху 
къекIырт.

Зы пщэдджыжь гуэрым жьыуэ 
Хъуэжэ и жэмыр псафэ ихуауэ, 
старшынэр зимыщIэжу чэфу псы-
хъуэм дэлъу IущIащ. Старшынэм и 
щыгъынхэр зыщихыурэ хыфIидза-
уэ щылът. Хъуэжэ абы и цеифIыр 
зыщитIагъэщ, и дыжьын къамэр 
зыкIэрищIэри, зиIузищIу уэрамым 
къыдыхьащ.

Зы зэман старшынэм зыкъи-
щIэжри, и цеймрэ и дыжьын 
 къамэмрэ игъуэтыжакъым. Зит-
хьэщIщ, фIыуэ зигъэщIыIэтыIэ - 
ри, старшынэр и цеймрэ и къа-
мэмрэ зэрыкIуэдам игъэгубжьауэ 
къулыкъущIапIэм кIуащ, къэптал 
пцIанэу. Старшынэм IуэхукIэ 
 хуейуэ цIыху куэд пэплъэу зэхэтт. 
Абы хэту стражникыр къыщIы-
хьэри, старшынэм щэхуу хуэбзэгу-
фIащ:

 - Уи цеймрэ уи къамэмрэ Хъуэжэ 
щыгъыу уэрамым дэтщ, - жиIэри.

 - КIуэи мыдэ къашэ а хьэмэ 

 къилъхуар, сэ абы хуэфI сыхъунщ! - 
жиIэри старшынэр губжьащ.

Стражникыр кIуэри Хъуэжэр 
старшынэм къыхуишащ.

 - Аркъым, си цейр щыптIэгъауэ, 
си дыжьын къамэ-бгырыпхыр 
зыщIупхауэ уэрамым укъыдыхьэну 
дауэ плъэкIа уэ напэншэм! - жиIэу 
старшынэр къытекIиеу хуежьащ.

 - Мыхэр ууейрэ умейрэ сщIэр-
къым, ауэ нышэдибэ псым жэмыр 
псафэ схуауэ, зы чэф гуэр зиу-
цIэпIыжауэ, и щыгъынхэр зыщи-
хыурэ хыфIидзауэ дэлъу сыхуэзати, 
«цеймрэ дыжьын къамэ-бгы-
рыпхымрэ нэгъуэщIым къищтэмэ 
кIуэдынщ, ауэ сэ къэсщтэнщи зейр 
къыщIэупщIэмэ естыжынщ» жыс-
Iэ ри къэсщтащи, ууейуэ щытмэ, 
абы дэлъа чэфри уэрауэ щытын 
 хуейщ, - Хъуэжэ щыжиIэм, стар-
шынэр укIытэри, плъыжь хъуащ. 
Хъуэжэ щыгъ цеймрэ дыжьын къа-
мэ-бгырыпхымрэ старшынэм къы-
зэпиплъыхьщ-нызэпип лъыхьри 
жи Iащ:

 - Хьэуэ, мыр си цейм ещхьщ, ды-
жьын къамэ-бгырыпхри сысейм 
хуэдэщ, ауэ аракъым.

 - Хьэуэ, хьэуэ, зыгуэрым и 
 мылъку зэсхьэлIэну Алыхьым 
 жимыIэкIэ, сыхуейкъым, ууейуэ 
къыщIэкIынщ, сIыхыж, сIыхыж! - 
жиIэурэ Хъуэжэ фащэр зыкIэри-
хыжу щIидзащ, арщхьэкIэ «сысей-
къым» жиIэри, старшынэм и 
цеймрэ и фащэмрэ Iихыжын ида-
къым.

Арати, цеймрэ къамэ-бгырып-
хымрэ зыхуэфащэм къыхуэнащ.

ЗЫ ЛIЫЖЬ цIыкIу ежьащ: «Зыгуэр къэзгъэхьэрычэтынщ», - 
жиIэри. ПкIауэт и цIэри, пкIэм-лъэурэ, зы Iуащхьэ нэсащ лIыжь 
цIыкIур. «ТIэкIу сыбэуэнщ, гъуэмылэми сыхэIэбэнщ», - жиIэри 
Iуащхьэм тетIысхьащ. Плъэмэ - шу гуп мэзым къыхэкIри, Iуа-
щхьэмкIэ къаунэтIащ. «Ягу илъыр сыткIэ пщIэн?» - жиIэри лIыжь 
цIыкIум и гъуэмылэр зэщIикъуэжащ, Iуащхьэм къехыжри паб-
жьэм зыхидзащ. Шу гупыр Iуащхьэм къэсри епсыхащ, гъуэгу 
 тета хъунти, уанэр трахри, шыр хъуным хаутIыщхьащ, езыхэр 
зэхэтIысхьэжри ефащ, ешхащ, щIакIуэ яубгъури гъуэлъащ. 
 Хъуным хаутIыпщхьа шыр гъудэбадзэм къыщыхагъэзыхьым, 
мэзым хыхьэри, зы бгъуэнщIагъ щIэуващ. ЛIыжь цIыкIум илъэ-
гъуащ шыхэр бгъуэнщIагъым зэрыщIэувар.

«Мы гупыр къызэщыужыху, саIэщIэкIынщ», - жиIэри, лIыжь 
цIыкIур и гъуэгу техьэжащ.

Гупыр къызэщыужащ, къажыхьащ-нажыхьащ - шыр ягъуэты-
жакъым. «Дыжейурэ шыр едгъэхуащ», - жаIэри, гупыр ежьэ-
жащ, уанэр я плIэм иралъхьэри. ЛIыжь цIыкIум лъэщIыхьащ.

- Шыр бзэхащи, уэри щIыри догъэзри, дгъуэтыжыркъым. 
Уанэр ди плIэм итлъхьэри дыкъежьэжащ, - жаIащ гупым.

- Джэш фхуэздзынщ - сэ сыджэшыдзщ, - жиIащ лIыжь цIыкIум.
- Зыш уэттынт, къытхуэбгъуэтыжмэ, - гуфIащ гупыр.
ГъуэгунапщIэ удзым хэтIысхьэри, лIыжь цIыкIум джэш идзащ.
- Шыр бгъуэнщIагъым щIэтщ - аращ джэшым къикIыр, - жиIащ 

лIыжь цIыкIум, джэшыр зэщIикъуэжри.
КIэлъагъазэри, шыхэр бгъуэнщIагъым къыщIахужащ.
- Уанэ махуэр тезылъхьэн, уджэшыдзыр пэжи! - жаIащ гупым. 

- Зыш удот. Ди жылэ дыкъэблэгъэжащ, ди пщым деж утшэнщ, 
узэрыджэшыдзыр ищIэмэ, нэхъыбэж къуитынущ.

ЛIыжь цIыкIур пщым деж яшащ:
- Мыр джэшыдзщ, Iэзэщ, имыщIэ щыIэкъым, - жаIэри.
- АтIэ, - жиIащ пщым, - си пхъум и дыщэ Iэлъыныр кIуэдащи, 

дунейм тхутехыркъым, къытхуэбгъуэтыжмэ, узгъэфIэнщ.
Сыт ищIэжынт лIыжь цIыкIум - утыкум къинащ: зэры-

мыджэшыдзыр езым ищIэжыртэкъэ! «Сыджэшыдзщ жысIэмэ, 
си гугъу къащIынкъым», - жиIэри шу гупым пцIы яхуиупсауэ 
арат.

Утыкум къыщинэм, лIыжь цIыкIум Iэмал игъуэтыжакъым:
- Дыщэ Iэлъыным и кIуэдыкIэ хъуар къэсщIэн щхьэкIэ, 

хьэщIэщым жэщищ-махуищкIэ сисын хуейщ, бжэ-щхьэгъубжэр 
къегъэбыдэкIауэ. Бжэр ныIувмых, цIыхуи ныщIэвмыгъэхьэ, жэ-
щищ-махуищ дэкIыху.

«АпщIондэху зыгуэр хъунщ: е махъшэ лIэнщ, е махъшахъуэ 
лIэнщ», - жиIэри арат лIыжь цIыкIум зытрищIыхьар.

ЛIыжь цIыкIур хьэщIэщым итIысхьащ, бжэ-щхьэгъубжэри 
 кърагъэбыдэкIащ. Гузэвэгъуэм хэтурэ, жэщитI-махуитI игъэ-
кIуащ. Ещанэ жэщым, жэщыбг хъуауэ, бжэм зыгуэр къытеуIуащ.

- Хэт ар? - къэскIащ лIыжь цIыкIур.
- Тхьэм и нэфI зыщыхуэн, бжэр Iух, - жиIащ бжэм къытеуIуам.
- Жэщищ-махуищ дэкIыху, мыбы къыщIыхьэIа зэрымыхъунур 

пщIэркъэ?
- Сумыгъэунэхъу, бжэр Iух.
Бжэр Iуихри къыщIигъэхьащ. Фыз цIыкIущ, IэлъэщIкIэ щIэу-

фауэ.
- Сэ пщым срикъазыхъуэщ, - жиIащ фыз цIыкIум. - Дыщэ 

Iэлъыныр сэращ зыIэщIэкIуэдар.
- Аращ си джэшми къикIыр, - жиIащ лIыжь цIыкIум, игу 

къызэрыгъуэтыжри. - Дауэ зэрыхъуар?
- Къаз хъушэм зы къазыхъу щIакъуэ хэтщ, абы и хулъэм илъщ 

дыщэ Iэлъыныр, езгъэшхауэ. КIэщуэщ хъужмэ, къазыр сукIы-
нурэ Iэлъыныр къаз хулъэм къисхыжынут. ГущIэгъу къысхуэщI, 
сумыIуатэ, - жиIащ фыз цIыкIум.

- Хъунщ, гущIэгъу пхуэсщIынщ, - жиIэри фыз цIыкIур щIи-
гъэкIыжащ.

Нэху щыри, пщым деж ихьащ лIыжь цIыкIур.
- Къаз хъушэм зы къазыхъу щIакъуэ хэтщ. Къазыхъу щIакъуэм 

и хулъэм илъщ уи пхъум и дыщэ Iэлъыныр, - жиIащ лIыжь 
цIыкIум. - ЩыIэрыхьар Тхьэм ищIэнщ, дяпэкIэ иремыбэлэрыгъ.

Къазыхъу щIакъуэр яукIри, и хулъэм дыщэ Iэлъыныр кърахы-
жащ.

- УзэрыIэзэр си фIэщ хъуащ, - жиIащ пщым, лIыжь цIыкIум 
 зыгу из гъавэ къритащ.

«Сыкъамыумыс щIыкIэ сежьэжынщ», - жиIэри лIыжь цIыкIум 
зигъэхьэзырыжауэ, пщым хьэщIэ къыхуепсыхащ.

Пщым и хьэщIэм лIыжь цIыкIум и хъыбар жриIащ:
- Нэхъ Iэзэ срихьэлIакъым си гъащIэм!
- Мыдэ сэ къысхуэфшэ, - жиIащ хьэщIэм. - Сэ къэсщIэнщ 

Iэзэрэ мыIэзэрэ.
ЛIыжь цIыкIур пщым и хьэщIэм деж яшащ.
- УIэзэр пэжщ, си Iэгум илъыр къапщIэмэ, - жиIащ пщым и 

хьэщIэм, IэштIым ищIри. - КъапщIэмэ, шы-уанэ зэтелъ узот. 
КъыумыщIэмэ, уи щхьэр пезгъэупщIынщ.

ЛIыжь цIыкIум и фэр пыкIащ, и гур икIри, и цIэр щыгъупщэж 
пэтащ. Нэхъ зыкъыщищIэжым, и цIэр игу къэкIыжащ:

- Ей, ПкIауэ, ПкIауэ! Зэ упкIэри, уаIэщIэкIщ. ТIэу упкIэри, 
уаIэщIэкIщ. Ещанэм Iэгум укъинакъэ!

- Зи унагъуэр бэгъуэн, сыпхьакIэ тхьэ соIуэ! - къыщылъэтащ 
пщым и хьэщIэр: и Iэгум ириубыдар пкIауэт.

Зы шым къэшэсщ, зы шыр гум къыкIэрищIэри, лIыжь цIыкIур 
гъуэгу техьэжащ.

Джэшыдз
(Таурыхъ)

ГушыIэхэр

(Хъыбар)

ЛIымрэ лIыщIэмрэ

«ДИ Адэ лъапIэ, ди Дадэ 
гумащIэ, къэрэ гъул на бдзэ-
губдзап лъэу ди унагъуэм 
къы щхьэщыт ди нэхъы-
жьыфI! Щапхъэу укъэ т л ъы-
тэу, дунейм ды зэ рытетрэ 
уэркIэ  догушхуэ. Уи гъащIэ 
 хабзэм дытету, уэ дызы-
хуэбунэтIахэр ди гъуа зэу, уи 
ехъулIэныгъэхэм дрипагэу, 
дыбдэплъейуэ дыпсэуныр 
ди дежкIэ насыпышхуэщ. 
Тхьэм узыншэу, гукъы дэж 
уиIэу, уи IуэхущIафэм къы-
дэкIуэ хъе рымрэ уи ужь 
 къиува бынымрэ абыхэм я 
бы ныжхэмрэ уигу хагъа-
хъуэу илъэс куэдкIэ ди япэ 
уригъэт!» 

Унагъуэм
къыбгъэдэкIыу. 

Гу лъумытапIэ иIэкъым 
иужьрей илъэсхэм Уры-
сейм къыщыдаха проек-
тыщIэхэмрэ программэ-
щIэхэмрэ мыхьэнэшхуэ 
зэраIэм. Ди республикэр 
 къапщтэмэ, гъуэгухэми, 
къалэ пщIантIэхэми, 
школ хэми, сабий Iыгъы-
пIэхэми, къинэмыщI цIы-
ху бэ зэ хэзекIуапIэхэми 
фIыкIэ захъуэжащ. Теп-
лъэмрэ къабзагъымрэ 
зыхуей хуэза нэужь, гум-
рэ псэмрэ я Iыхьэри къа-
лъыхъуэ.

МЫ махуэхэм телегра-
мым щызэбгрыкIащ Мей-
къуапэ и къалэтет Митро-
фанов Геннадий къалэр 
зыхэт проектхэм япкъ ит-
кIэ яхузэфIэкIар къыщи-
пщытэжа тхыгъэр. Ар мей-
къуапэдэсхэм я адыгэбзэр 
езыгъэфIакIуэ гуэру къы-
зэ рыщIэкIар тфIэгъэщIэ-
гъуэн хъуащ. 

«Ди къэралым и хъу-
гъуэфIыгъуэ нэхъыщхьэр 
абы щэнхабзэрэ бзэуэ, 
 хабзэрэ псэукIэ хьэлу куэд 
зэры щызэблэкIырщ, - 
 щетх Митрофановым и 
телеграм- каналым. - Мей-
къуапэ адрей къалэхэм 
 къахэзыгъэщ теплъэ хуэ-
хъуну къэтлъытащ, ди рес-
публикэм щыпсэу лъэпкъ-
хэм я тхыдэ напэкIуэцIхэр 

Музыкэ театрым щIы-
шылэм и 16-м щекIуэкIащ 
«СВОих не бросаем» кон-
цертыр, дзэ Iуэху хэхам щы-
Iэ щIалэхэм я унагъуэхэм 
ядэIэпыкъуным теухуауэ 
щытар. КъБР-м и Iэтащхьэ 
КIуэкIуэ Казбек я дэIэпы-
къуэгъуу, ар къызэрагъэпэ-
щащ Хэкум и зауэлIхэм я 
унагъуэхэм я комитетыр 
къы зэрызэрагъэпэщрэ 
илъэ ситI зэрырикъум и 
щIыхькIэ. 

ПШЫХЬЫМ ирагъэблэ-
гъащ комитетым хэтхэр, Iуэху-
щIапIэм и лэжьэгъухэр, дзэ 
Iуэху хэхам щыIа щIалэхэмрэ 
абыхэм я унагъуэхэмрэ, рес-
публикэм щыпсэухэмрэ абы и 
хьэщIэхэмрэ.

УФ-м и Президентым и 
 жэрдэмкIэ къызэрагъэпэща 
комитетым и щIыналъэ 
къуда мэм и унафэщI Орехо -
вэ Каринэ зэхыхьэр къыщызэ-
Iуихым фIыщIэ яхуищIащ 
псэемыблэжу Хэкум, къэра-
лым къыщхьэщыж, лIыхъу-
жьыгъэ зезыхьэ щIалэхэм. 
Абы жиIащ дзэ Iуэху хэхам 
щыIэ щIалэхэм пщIэ зэрахуэ-

Адыгэ лъэпкъым цIыху гъуэзэ-
джэ куэд къыхэкIащ. СурэтыщI, 
доху тыр, щIэныгъэлI, спортсмен 
жы пIэмэ, сыт хуэдэ унэтIыныгъэм-
кIи дуней псом зи цIэр фIыкIэ 
щраIуэ бын пажэхэр диIэщ, ди гуапэ 
зэ рыхъункIэ. Абыхэм ящыщщ и 
хьэл-щэнрэ зэфIэкIхэмкIэ «иджы-
рей нэрыбгейуэ» къыпщыхъу, 
 Бахъсэн къалэм щыщ, ЦСКА-мрэ 
Урысейм и гуп щхьэхуэмрэ я рег-
бист Алий Iэсият.

СПОРТЫМ зи псэм щыщ пщащэ 
цIыкIум и ехъулIэныгъэмрэ абы 
 къы зэрыхуэкIуамрэ умыгъэщIагъуэу 
плъэкIыркъым. Курыт еджапIэм щы-
щIэсым футбол джэгум дихьэхащ, 
иужькIэ тхэквондом зритащ, каратэ 
киокушинскаймкIэ спортым и мастер 
хъуащ, ауэ и гъащIэм зыкъыщри-
дзэкIар регбим гу лъита нэужьщ. 

- Курыт еджапIэр къэзуха, бали-
гъыпIэ сиува нэужь нэгъуэщI къалэ-
хэм, щIыналъэхэм щрагъэкIуэкI зэ-
пеуэхэм хуиту саутIыпщ хъуащ. Фут-
болым сыкъыпыкIыу, тхэквондом 
 зестами, ехъулIэныгъэ гуэри къы пэ-
кIуэртэкъым. Си гум дыхьащэу 
къыщIэкIынтэкъым… Каратэм нэхъ 
щытезгъащIэм, япэ увыпIэ куэд 
къэсхьащ, спортымкIэ мастер сы-
хъуащ. Апхуэдэу, зэгуэр Дагъыс-
тэным зэпеуэ дыщыIэу си тхьэкIумэм 
къицырхъат регбим и хъыбар. Абы 
нэкIуат регбимкIэ гъэсакIуэ гупи, 
къыскIэлъыплъауэ къыщIэкIащ. Зэ-

Бзэм и купщIэр цIыхухэм 
къагурыIуэным, ар щIэблэм 
яIурылъыным, зи анэ дэлъ-
хубзэкIэ псалъэ икIи гуп сы-
сэ цIыхухэм я къэухьыр 
зэрынэхъ иныр къагъэлъэ-
гъуэным теухуауэ куэд 
 яху зэфIэкIащ бзэщIэны-
гъэлI нэхъыжьхэм. Абыхэм 
ящыщщ къызэралъхурэ 
иджыблагъэ илъэс 95-рэ 
ирикъуа Джаурджий Хьэ-
тыкъэ. Адыгэ бзэщIэны-
гъэлIхэм, ди тхакIуэхэм я 
лэжьыгъэхэр гугъэзагъэу 
зэпкърызых, филологие 
щIэныгъэхэмкIэ доктор, 
КъБКъУ-м и профессор 
 БАКЪ Зерэ «Адыгэ псалъэ» 
газетым папщIэ игъэхьэзы-
ращ щIэныгъэлIым лъэп-
къым, бзэм хуилэжьахэм 
ятеухуа мы тхыгъэр.

ДЖАУРДЖИЙ Хьэтыкъэ 
Зэчрей и къуэр Тэрч куейм 
хыхьэ Арыкъ къуажэм къыща-
лъхуащ. Абы къуажэ школыр 
къыщиуха нэужь (1936 - 
1947гъгъ.), Хьэтыкъэ щеджащ 
Налшык къалэм дэт Къэбэр-
дей къэрал педагогикэ инс-
титутым бзэмрэ литературэм-
кIэ и къудамэм (ар 1947-1951 
гъэхэм тохуэ). И IэщIагъэу 
дип ломым хуратхат «Адыгэб-
зэмрэ литературэмкIэ егъэ-
джакIуэ, 8 - 10 кл.» жиIэу. Къы-
щиуха гъэ дыдэми, щIалэм и 
зэфIэкIыр къалъытэри, ас-
систенту адыгэбзэ кафедрэм 
къагъэнат. Диплом зыIэщIэлъ 
егъэджакIуэхэр а зэманым 
мащIэт, зэпэубыдат. Джаур-
джийм 1952 - 1954 гъэхэм 
Арик игъэзэжри, курыт еджа-
пIэм и унафэщIу, урысыбзэм-
кIи иригъаджэу лэжьащ. 

ИужькIэ, Сокъур Мусэрбий-
рэ Джаурджий Хьэтыкъэрэ 
Къэбэрдей къэрал пединсти-
тутым и адыгэбзэ кафедрэм 
аспиранту къащтащ. ЩIали-
тIыр зэкъуажэгъу къудейуэ 
къэнэжтэкъым, атIэ зы илъэ-
сым, зы мазэм къалъхуат, 
 къуажэм щагъэзэжами, шко-
лым щызэдэлэжьащ, зэры-
гъэпэжу, зэныбжьэгъуфIу, я 
кум пщIэ дэлъу. ЕгъэджакIуэ 
гъуэзэджэу лажьэ Сокъур 
Мусэрбий 1990 гъэм, и ныб-
жьыр 61-м иту, зэшэзэпIэу ду-
нейм ехыжащ. Зихуэдэ щы-
мыIэу щIэныгъэлI нэс къа-
хэкIат зы адыгэ къуажэ 
 къы дэкIа щIалэхэм - ди щэн-
хабзэм, бзэ щIэныгъэм, егъэ-
джэныгъэм уасэ зимыIэ хэлъ-
хьэныгъэфI хуащIащ - щIэны-
гъэм лIыхъужьыгъэ щызэра-
хьащ Езы тIум я зэху щы тыкIар 
зы тхылъ ирикъунщ. 

1954 - 1956 гъэхэм аспиран-
турэм щеджащ, иужькIэ Хьэ-
тыкъэ ЕгъэджакIуэхэм я щIэ-
ныгъэм щыхагъахъуэ инсти-
тутым и методисту, и дирек-
тору лэжьащ, 1972 - 1980 
гъэ хэм ЩIэныгъэ-къэхутакIуэ 
институтым и лабораторием        
и унафэщIу щытащ, 1980 - 
1990 гъэхэм Налшык педучи-
лищэм и директорт икIи и 
егъэджакIуэт, адыгэбзэмкIэ 
сту дентхэр, школакIуэхэр зэ-
ре джэн тхылъхэр игъэхьэзы-
ращ, егъэджакIуэхэм я лэ-
жьыгъэкIэ къахуэщхьэпэн 
чэнджэщхэр къыдигъэкIащ, 
ахэр зэреджэн, зэрылэжьэн 
программэхэр зэхилъхьащ. 
ЖыпIэнурамэ, республикэм и 
методист нэхъ Iэзэ дыдэхэм 
ящыщащ ар. 

Джаурджий ХьэтIыкъэ ап-
хуэдэу щIэныгъэ-гъэсэныгъэ 
лэжьыгъэм илъэс 50-кIэ хэ-
тащ. «Ленин гъуэгум», иужь-
кIэ «Адыгэ псалъэ» газетым, 
«Iуащхьэмахуэ» журналым 
къытехуа тхыгъэхэм щыщ 
гуэрхэм я цIэ къисIуэнумэ, 
мыхэр нэхъ къыхэзгъэщынт: 
«Анэдэлъхубзэмрэ еджапIэ-

Дзэ  Iуэху  хэхам  щыIэхэм  я  дэIэпыкъуэгъуу Щыпсэуа  зэманым
япэ  ища  щIэныгъэлI

хэм рэ», «Бзэр егъэщIэнымрэ 
грамматикэр егъэ джыным-
рэ», «Пэжырытхэм хуегъэ-
джэн», «Лъэпкъ школ. Дауэ 
абы зэрызиужьыр?», «Хаб-
зэмрэ абы и зехьэкIэмрэ», 
«Адыгэбзэр зэрагъэдж 
тхылъхэр. Дигу зыхуэны-
къуэхэр, ныкъусаныгъэхэр, 
чэн джэщхэр», «ГъэтIылъыпIэ 
зимыIэ Iуэхухэр», «Адыгэб-
зэмкIэ IV классым и тхы-
лъымкIэ зэрегъэджэн хуейр», 
«Нагъыщэ гъэувыкIэм пап-
щIэ. ЕгъэджакIуэм и дэIэпы-
къуэгъу», «ТхэкIэ тэмэмымкIэ 
хабзэхэмрэ зи тхыкIэм гугъу 
дехъ псалъэхэмрэ», «Псалъэ 
зэпхар еплIанэ классым зэ-
рыщаджыр», «Сэ вжесIэну 
сыхуейт», «Адыгэ алфавитым 
папщIэ иджыри зэ», нэгъуэщI-
хэри. 40-м щIегъу мыпхуэдэ 
тхыгъэхэр. 

ЦIыхухэр зыгъэпIейтей уп-
щIэ куэд и тхыгъэхэм къы-
щиIэтт, абыхэм жэуап хъар- 
зынэхэр къритт. Феп лъыт 
щIэныгъэлIыр зытегузэ выхь 
Iуэху гъуэхэм: Дауэ адыгэ бзэм 
и пщIэр къаIэтыжа зэрыхъу-
нур? Сыт адыгэ хэм я нэ-
хъыбэм я анэдэлъхубзэр 
 щIамыщIэжыр? Хэт ар абы-
хэм япэзыубыдыр? Дауэ зэ-
рекIуэкIар икIи хэт и жэр дэм 
адыгэ (адыгэбзэкIэ щра гъа-
джэ) школхэр зэхуэщIы жы-
ныр?

Адыгэ алфавитыр зытетын 
хуей графикэм теухуауэ Джа-
урджийм мыпхуэдэ Iуэху еп-
лъыкIэ иIащ: «Графикэ щы-
Iэхэм щыщу дэтхэнэ зы бзэми 
лъабжьэу къищтэн хуейр 
езым щызекIуэ макъ-фоне-
мэ хэр нэхъ щызу, нэхъ Iэ ры-
хуэу къызэрыпхуэгъэлъэгъуэ-
нурщ. Аращ псом япэ итын 
 хуейри. Абы нэмыщIкIэ ла тин 
графикэм щIыхуэкIуэн хуейм 
и щхьэусыгъуэу хамэ къэрал 
щыIэ адыгэхэм хьэрыпыбзэ, 
инджылызыбзэ зэращIэр Iуэ-
хум къыхэлъытэн хуейуэ къэ-
зыгъэувхэм щхьэ зыщагъэ-
гъупщэрэ дэ, мы къэралым 
щыпсэу адыгэхэм, урысыбзэр 
зэрытщIэр, зэрыдджыр, абы-
кIэ урысхэм я мызакъуэу нэ-
гъуэщI лъэпкъхэм дазэре-
псалъэр? А пщалъэмкIэ уб-
гъэдыхьэмэ, иджы ды зытет 
алфавитым нэхърэ ди бзэм 
нэхъ хуэкIуэ щыIэкъым. Ал-
фавитым иджыпстукIэ иIэ 
щытыкIэм арэзы сыт и лъэ-
ныкъуэкIи дыкъищIу ара-
къым, атIэ урыс графикэр 
 лъабжьэу къэгъэнэжауэ, нэ-
гъуэщI къэмыщтауэ, дигу зы-

хуэмызэгъахэр зэгъэзэхуэ жы-
нырщ, егъэфIэкIуэнырщ». 

Мыр къызыхэсхар тхыгъэш-
хуэщ, удэзыхьэхщ. Зэман ди-
хуат алфавитыр Iэмал имыIэу 
яхъуэжыну, латиным дытехьэ-
ну, псоми я лейуэ мыр къэ-
зыIэтыр тыркум щыпсэухэрт. 
МазитIым зэ бзэ конференц 
ящIырти, латиным дытехьэ -
мэ, зэрыадыгэу зы дыхъу-
жыну шэсыпIэ иувэхэрт. Си 
 гугъэкъым мы Iуэхур иджыри 
къэувыIэпауэ, ауэ а зэманым 
 икъукIэ сэбэп къытхуэхъуат 
щIэныгъэлIым и тхыгъэ куп-
щIафIэхэр - абыхэм дазэры-
пэ щIэтыр щIэныгъэ тхыгъэхэ-
рат. 

Тхылъ, тхыгъэ къигъэна - 
хэм ухэплъэмэ, нэрылъагъущ 
Джа урджий Хьэтыкъэ зыхэ-
псэукI зэманым ипэ илъэс 
куэдкIэ ищауэ зэрыщытар. 
Лэжьыгъи 100-м щIигъу (ахэри 
сытым хуэдэ лэжьыгъэ!) и 
 Iэдакъэ къыщIэкIащ щIэны-
гъэлIым егъэджакIуэхэмрэ 
еджакIуэхэмрэ папщIи, абы-
хэм дэтхэнэ зыми и чэзу ды-
дэщ ноби, я мыхьэнэри инщ, 
тхылъ хэр псори къагъэсэбэп. 
Абыхэм ящыщ гуэрхэр къэд-
гъэлъагъуэ хъунущ мыбдей: 
«Къэбэрдей-шэрджэсыбзэм 
и наречиер», «Нагъыщэ гъэу-
выкIэм зэрыхурагъаджэ ме-
тодикэр», «АдыгэбзэмкIэ зэ-
ры рагъаджэ тхылъыр», 
«Адыгэ бзэмкIэ зэрырагъа-
джэ тхылъ, курыт еджапIэм 
папщIэ», «Адыгэбзэ орфо гра-
фием зэрыхурагъаджэ ме-
тодикэр», «Адыгэбзэр еп лIа нэ 
классым», «ЕплIанэ клас сым 
папщIэ адыгэбзэмкIэ методи-
ческэ чэнджэщ хэр», «Етхуанэ 
классым пап щIэ адыгэбзэм-
кIэ дидакти ческэ чэнджэщ-
хэр», «Къэ бэрдей-шэрджэ сы-
бзэмрэ ли тера турэмкIэ пап-
щIэ программэ (5 - 11 кл.)», 
«Класс нэхъыжьхэм адыгэб-
зэр зэрыщегъэджыпхъэр», «5 
- 11 классхэм папщIэ адыгэб-
зэмкIэ справочник», «Еджа-
кIуэ хэм папщIэ урыс-адыгэ-
бзэ псалъалъэ»,

«Адыгэбзэ», тхылъитI хъууэ, 
нэгъуэщI куэди. Къищы нэ-
мыщIауэ, къэбэрдей-шэрджэ-
сыбзэм и псалъалъэ (1999 
 гъгъ.) зэхэзылъхьахэм яхэ-
тащ. Къэзгъэлъэгъуа тхылъ-
хэм яхэтщ пщIэ къыдагъэкIы-
жа, и нэхъыбэр куэдрэ 
иджыри дунейм къытехьащ. 
Абы мы тхылъхэм я фIа-
гъымрэ я мыхьэнэмрэ къе-
гъэлъагъуэ. «Нур» журнал - 
ми сабийхэм папщIэ тхыгъэ 
кIэщI цIыкIухэр къытридзэрт. 

Апхуэдэ лэжьыгъэшхуэм 
щхьэкIэ къэралым Джаур-
джий Хьэтыкъэ дамыгъэ 
 лъапIэхэр къыхуигъэфэщащ: 
 «ГуащIэдэкI хьэлэлым па-
пщIэ», «Ушинский К. Д.» и цIэ-
кIэ щыIэ медалхэр, нэгъуэщI-
хэри. СССР-м, РСФСР-м 
«ЦIыхубэ егъэджэныгъэмкIэ 
«отличник» щIыхьыцIэр къра-
тат. 

2001 гъэм мартым и 23-м, и 
ныбжьыр илъэс 72-м иту, 
Джаурджий Хьэтыкъэ ду -
нейм ехыжащ. Ар зы цIыхуу,  
зи лэжьэгъуу щытахэм нобэ-
ми ящыгъупщэркъым щIэ-
ныгъэлI зэчиифIэу, уна фэщI 
Iэзэу, къызэгъэпэща кIуэ Iэ-
кIуэ лъакIуэу зэрыщы тар. 

Зыгъэхьэзырар
ГУГЪУЭТ  Заремэщ.

Дыфыгъуэн
e дыхъуэпсэн?

фащэр икIи я унагъуэхэм 
ядэIэпыкъун и лъэныкъуэкIэ 
яхузэфIэкI къызэрамыгъэ-
нэнур.

- Урысейм щыпсэу лъэпкъ-
хэм я зэкъуэтыныгъэрщ къэ-
ралым и къарур! Фи щIы-
налъэм сыкъызэрыкIуар, 
къэ ралым исхэм я мамыр 
 гъащIэм, щIэблэм я пщэдейм 
нобэ щIэбэнхэм пщIэ яхуэ-

щIыным теухуа пшыхьым сы-
зэрыхэтыр хуабжьу си гуа-
пэщ! - жиIащ Ингуш Респуб-
ликэм и Сунженскэ районым 
и Iэтащхьэм и къуэдзэ Дзязи-
ков Муса. 

Пшыхьыр ягъэдэхащ уэ-
рэджыIакIуэ, къэфакIуэ цIэ-
ры Iуэхэу Хьэрэдурэ Динэ, Со-
къур Ольгэ, ЦокIыл Азэмэт, 
ПащIэ Маринэ, ДыщэкI Фа-

тIимэ, Газаев Алим, Габуевэ 
Зухра, Текуев Амур, Тепеев 
Алим, Цагъуэ Арсен, Сэ ралъп 
Марьянэ, Жыгун Эдуард, 
 Холамханов Къайсын, Хьэ-
тыхъу Вадим, Смолинэ Та-
тьянэ, Кадыровэ Джанитэ, 
Шагъыр Астемыр, Тхьэкъуа-
хъуэ Къантемыр, Занкишиев 
Марат, Насып Астемыр, Аль-
борэ Марат, Теунэ Джэмал, 

ЗекIуэрей Ренат, «Гармония», 
«Вдохновение-Фантазия», 
«Терские казаки», «Джам-
рат» ансамблхэм. 

Зэхыхьэм щагъэлъэпIащ 
комитетым хэтхэр, дзэ Iуэху 
хэхам щыIэ щIалэхэм я дэ-
Iэпыкъуэгъухэр. 

ТЕКIУЖЬ  Заретэ.
Сурэтхэр Къарей Элинэ 

трихащ.

Унагъуэ  дахэм  и  нэхъыжьыфI

пеуэ нэужьым къызэпсэлъащ, я 
гупым срагъэблагъэу. ТхьэмахуэкIэ 
сахэтащ а джэгукIэм и хабзэхэм щы-
гъуазэ сыщащIу, сыхэзэгъэнрэ сы-
хэмыгъэзэгъэнрэ ягъэунэхуу. Гъэу-
нэхугъуэ тхьэмахуэр зэры зэфIэкIыу, 
регбиджэгу гупым сыхагъэхьащ, ауэ 
зэман кIэщIкIэ псори къэзгъанэри, 
унэм сыкъэкIуэжащ, арыххэуи кик-
боксингымрэ Iэпщэрыбанэмрэ зес-
тащ. АбыхэмкIи ехъулIэныгъэфIхэр 
зэзгъэгъуэтауэ, Москва сыIэпхъуащ. 
Мис абдеж регбим щыпысщэжащ, 
икIи зэдэсхьащ, «ЦОП Моском-
спорт»-м зэгурыIуэныгъэ дэсщIы-
лIэху.  ИлъэситIкIэ ЦОП-м сыхуэ лэ-
жьауэ, ЦСКА-м хагъэхьащ ар. Хъы-
джэбз  зыбжанэ тхэкIыжауэ щытащ 
абы щыгъуэ, ауэ сэ сакъыхэнащ гу-
пым.Сыт ехъулIэныгъэм и щэху нэ-
хъыщхьэр жыпIэмэ, сэ иджыпсту 
сызыхэт спорт лIэужьыгъуэм и щэхур 
- гупыр зэры Iыныгъырщ. Щхьэж 
езым и щхьэ хуэджэгужыркъым. Узэ-
къуэмытмэ, уи гупым щхьэкIэ «умы-
зауэмэ» зыри къохъулIэнукъым. Ди 
гъэсакIуэхэр гупым диIэху ухэнэнкIэ 
Iэмал зимы Iэщ, апхуэдизкIэ лъэщщи 
ахэр!» 

- 2017 - 2019 гъэхэм къриубыдэу 
пшахъуэм щоджэгу регбимкIэ тIэу-
нейрэ Европэм и чемпион, 2019 гъэм 

щIымахуэ регбимкIэ Европэм и чем-
пион ухъуа уэ сощIэ, ауэ 2021 гъэ лъ-
андэрэ зэбгъэгъуэта ехъулIэны-
гъэхэм утезгъэ псэлъыхьынут. 

- Япэрауэ, къыхэгъэщыпхъэщ рег-
бимкIэ ЦСКА гупыр 2019 гъэм къы-
зэрызэрагъэпэщар. Абы лъандэри 
абы сыщоджэгу. А зэманым къриу-

быдэу плIэнейрэ урысейпсо зэпеуэ 
екIуэкIати, плIыри къэтхьэхуащ. Ев-
ропэм щекIуэкIа зэпеуэхэм тхуэней -
рэ япэ увыпIэр къыщытхьащ. Евро - 
пэ чемпионхэм я кубокыр щагъэджэ-
гум гуп 12 хэтат. А псоми яхэ дэжу, 
джэгуакIуэ нэхъыфI дыдэр къыха-
гъэщхьэхукI хабзэти, а цIэ лъапIэр сэ 
къысхуагъэфэщащ. Блэзгъэ кIар зы 
закъуэщ - си лъакъуэм фэбжь игъуэт-
ри, операцэ сащIауэ щытати, сызэ-
теувэжыху сыджэгуакъым.

Гъэ щIэ гъуэнракъэ, илъэс бжыгъэ 
ихьын хуеящ си пIэ сиувэжыным. Ауэ 
мазэ зытхухым сызэтеувэжри, джэ-
гум пысщэжат, гупым хэт хъыджэбз-
хэми ди гъэсакIуэхэми ягъэщIа -                  
гъуэу. Ап хуэдизкIэ си псэм щыщщ   
мы джэгури, сысымэджэну зэманым 
сыщосхь. 

Ди хъыджэбзыр пэрыту зыхэт 
гупым и гъэсакIуэ Алексеенкэ Алек-
сандр щыхьэт тохъуэ Iэсият спор-
тымкIэ зэрыпсэур, къызэрымыкIуэу 
зэ рыгуащIафIэм, икIи жеIэ ЦСКА-р   
абы ехъулIэныгъэфIхэмкIэ дяпэкIи 
зэрыщыгугъыр.

- Iэсият зэрысцIыхурэ илъэсиплI 
 мэхъури, а зэманым къриубыдэу 
 дапщэрэ дыджэгуами, сыт хуэдэ зэ-
пеуэ хэтами, фIы и фIыжу зы-
къигъэлъэгъуащ, регбимкIэ Урысейм 

и гуп щхьэхуэм щоджэгу, ипэжыпIэ-
кIи пэрыту щытын хьэлыр къыдалъ-
хуауэ жыджэрщи, гу лъумытэнкIэ, 
къыхыумыгъэщхьэхукIынкIэ Iэмал 
имыIэу апхуэдэщ. ГъэщIэгъуэнра -
къэ, здынэсамрэ зыIэригъэхьамкIэ и 
гур мызагъэу, нэхъыфIыж зэрыхъу-
ным пылъщ пщащэр. Быдэу си фIэщ 
мэхъу Алий Iэсият и фIыщIэкIэ уры-
сей регбир ипэкIэ зэрыкIуэтэнур, 
иджыри илъэс куэдкIэ а спорт лIэу-
жьыгъуэм зэрыхэтынур. Ущытхъу пэт-
ми мащIэщ, - жеIэ Алексеенкэм. 

«Регби спорт лIэужьыгъуэм ири-
джэгу, абы кIэлъыплъ ди хэкуэгъухэр 
зэрымащIэм къыхэкIыу, Iэсият ща-
лъхуа щIыналъэм хэIущIыIу щы-
хъуакъым. Арами, УрысеймкIэ фIыуэ 
къыщацIыху, пщIэшхуэ къыхуащI, 
щагъэлъапIэ, куэдкIи къыщогугъ ди 
пщащэм. Ар щеджа курыт еджапIэм 
щылажьэхэмрэ и Iыхьлыхэмрэ ди 
 напщIэ телъщ Iэсият и ехъулIэны-
гъэхэр. Хуэфащэщ абы и сурэтыр 
 тедзауэ, хэгъэрейми хьэщIэми ялъа-
гъуу Бахъсэн дэлъэдапIэм фIэлъыну, 
и цIэр псоми ящIэну. Лъэпкъыр зэ-
рыгушхуэ, зэрыпагъэ цIыхущ Iэсият», 
- жеIэ Бахъсэн къалэм и курыт еджа-
пIэ №2-м и унафэщI Нэгъуей Ахь мэд. 

ФЫРЭ  Анфисэ.

щIымахуэ регбимкIэ Европэм и чем-

Дызэкъуэту

хъумэныр нэхъапэу дгъэ-
увмэ. Ди лэжьыгъэм и зы 
Iыхьэщ «Бзэр цIыху лъэп-
къым и псэщ» проектыр. 
АдыгэбзэкIи урысы бзэ-  
кIи псалъэжьхэр тет хауэ, 
 Мейкъуапэ пкъохэр дэд-
гъэуващ. Зэман дэкI мэ, 
абыхэм макъкIэ къе джэу 
тщIыну ди  мурадщ. ЖыIэ-
гъуэ шэрыуэрэ псалъэжьу 
зэхэтщ пкъо 12-м кIэра-
гъэубыдахэр, абыхэм 
къызэщIаубыдэ лъэпкъ 
зэмылIэужьыгъуэхэм я 
псэукIэ хабзэхэр. Зи гугъу 
тщIы Iуэхум текIуэда 
мылъ кур къэралым, рес-
публикэм, щIыпIэ бюджет-
хэм ягъэува грантхэм я 
 IэмалкIэ тхузэфIэкIащ». 

Хэт имылъагъунрэт Нал-
шык и уэрамхэм адыгэб-
зэкIэ е балъкъэрыбзэ-      
кIэ псалъэжьхэр зытетха 
 пкъохэр дэту, ахэр урысы-
бзэкIэ зэдзэкIыжауэ. 
 «Хъуапсэ и псэ кIуэд-
къым», - жиIащ адыгэм, 
ауэ псалъэжьым и етIуанэ 
Iыхьэри зыщыдвмыгъэ-
гъупщэ: «Фыгъуэр мыгъуэ 
 мэхъу». 

ГушыIэр къэгъэнауэ, ди 
гуапэ мыхъуу къанэркъым 
Налшык зыгъэпсэхуакIуэ  
е зыплъыхьакIуэ къа кIуэ-
хэм къалэр ягу зэрыри-
хьыр. Иджыблагъэщ Да-
гъыстэным щыщ блогер 
Алискеров Мурат «Пар-
кым хэт къалэ» зыфIэпщ 
хъуну и интервью гукъи-
нэжыр Татрокъуэ Башир 
щритар, Налшык щхъуан-
тIагъэм зэрыщIи гъэнам -
рэ къалэр зэрыкъабзэмрэ 
къыщыхигъэщу. Ауэ теп-
лъэ къудейм къыщы мы-
нэу, къалэм купщIэ куу иIэ-
нымкIэ Мейкъуапэ удэп-
лъей хъунущ. 

ЧЭРИМ Марианнэ. 


